
«Менің атым – Қожа». Адам өміріндегі қай таланбас ыстық кезеңге 
сапарлатып, ғажайып әлемге апаратын туындыны білмейтін оқырман 
кемде-кем. «Балалық шаққа саяхат» талай жанға таңғы шықтай мөл-
дірлікті танытып, періште пәктікті сездірген. Бала бейнесі арқылы 
адамзат бойындағы нәзік иірімдерді кестелеп, адам жанындағы асыл 
қасиеттерді өрнектеген жазушының «Өлгендер қайтып келмейді» романы 
да күллі әлемді сүйсінтті.

Облыс әкімі Марат Сұлтанғазиев «Жiбек жолы» ЖШС 
қазақстандық коммерциялық-инвестициялық компаниясының 
ауылшаруашылық өнімдерін өңдейтін және осы салаға 
қажетті құрал-жабдықтар шығаратын кешенінде болып, қазіргі 
ахуалынан хабардар болды.

Құралбек СӘБИТОВ

5-БЕТ

3-БЕТ

ІЛЕ МЕН БАЛҚАШ – 
БАЙЛЫҒЫМ

САЙЛАУ ЖҮЙЕСІН
ТҮБЕГЕЙЛІ ӨЗГЕРТУ 
ҚАЖЕТ

ИНВЕСТИЦИЯ

ҚОЛДАУ КӨРСЕТІЛЕДІ

ҚҰРМЕТТІ ОҚЫРМАН!
БАСПАСӨЗ – 2024 Қозғау салып оқырман сан ойына,

Өрнек түзді ақпарат сарайына.

Оқығыңыз келсе егер отты ойларды,

Жазылыңыз «Алатау арайына!»

ЖАЗЫЛУ БАҒАСЫ: ЭЛЕКТРОНДЫ ФОРМАТТА ЖАЗЫЛУ: РЕДАКЦИЯҒА КЕЛІП БАЛАМА ЖАЗЫЛУ:

Жазылушылар Индексі 6 айға 10 айға

қала ауыл қала ауыл

Жалпы жеке жазылу 64792 3693,60 4003,20 6156,00 6672,00

Кәсіпорындар мен ұйымдар үшін (заңды 
тұлғалар, бюджеттік мекемелер және 

басқалар)
14792 5277,60 5587,20 8796,00 9312,00

ҰОС қатысушыларына, зейнеткерлерге, 
мүгедектерге және көпбалалы 

отбасыларына жеңілдікпен
54792 3333,60 3643,20 5556,00 6072,00

Жазылушылар 6 айға 12 айға

Жалпы жеке жазылу 2500 5000

Кәсіпорындар мен 
ұйымдар үшін (заңды 
тұлғалар, бюджеттік 

мекемелер және 
басқалар)

4000 8000

ҰОС қатысушыларына, 
зейнеткерлерге, 

мүгедектерге және 
көпбалалы отбасылары-

на жеңілдікпен

2050 4100

Жазылушылар 6 айға 12 айға

Жалпы жеке жазылу 2736,00 5472,00

Кәсіпорындар мен 
ұйымдар үшін (заңды 
тұлғалар, бюджеттік 

мекемелер және 
басқалар)

4320,00 8640,00

ҰОС қатысушыларына, 
зейнеткерлерге, 

мүгедектерге және 
көпбалалы отбасыла-

рына жеңілдікпен

2520,00 5040,00

Баспасөзге жазылуға қатысты сұрақтар бойынша 
мына нөмірлерге хабарласуға болады: 

87476881741, 87082109571 
«АЛАТАУ АРАЙЫ» газеті редакциясының мекенжайы: 

Қонаев қаласы, Достық көшесі, 1. 3-қабат.

Газетке жазылу науқаны жыл 
бойы жалғаса береді.

Бұл кешенде биыл жазда бірнеше 
зауыт іске қосылады. Соның бірі –
тамшылатып суаруға арналған құбыр 
мен тағы басқа жабдықтар шығара
тын зауыт. Аталған компания өкілі 
Анна Ви облыс басшысына зауытты 
аралатып, кәсіпорында орнатылған 
құрылғыларды көрсетіп, әрбірінің 
қандай қызмет атқаратынын айтып 
берді. Компания өкілінің айтуынша, 
зауытты жабдықтау жұмысы мәре
сіне жетуге таяп қалған. Шикізат 
Қытай Халық Республикасынан тасы
малданады. Марат Елеусізұлы облыста 
тамшылатып суару жүйесінің кенжелеп 
қалғанын, әсіресе, Шеңгелді алқабында 
мұндай әдіспен суару жолға қойылмай 

Айжарық КӨПТІЛЕУОВ отырғанын атап өтті. Зауыт өнім 
шығарған соң оны өткізу керегін айтқан 
әкім тамшылатып суаруға арналған 
құбыр мен құралжабдықтар жайлы 
диқандарды ақпараттандыруды және 
шаруа қожалықтары мен өндірістік 
кооперативтердің жаңа жабдықтарға 
қол жеткізуі үшін субсидия және 
тағы басқа жолдарын қарастыруды 
сала басшылары мен ауыл әкімдеріне 
жүктеді. 

Облыс әкімі құрама жем дайын
дайтын, дәнді дақылдарды өңдейтін, 
құрғақ сүт шығаратын зауыттардың 
да жұмысымен танысты. Кеңес билігі 
тарағаннан кейін жұмысын тоқтат
қан бұрынғы кәсіпорынның ғимара
тын банктен сатып алған компания 
зауыттардың құрылысын жүргізу де. 
Зауыт өнімдерін болашақта экспортқа 

шығару мүмкіндігі мол. Компания 
басшылығы облыс бас шысынан 
кәсіпорын аумағына газ және 700 метр 
темір жол тартуға қолдау көрсетуді 
сұрады. Марат Сұлтанғазиев зауыт 

орналасқан аймақты газдан дыру 
барысында көгілдір отын мәселесінің 
шешілетінін және темір жол салу
дың да жолдары қарастырылатынын 
жеткізді.

БЕРДІБЕК БИІГІ

байытқан Бердібек Соқпақбаевтың 
туғанына – 100 жыл! Қазақ руха
ниятына өшпес мұра қалдырған, 
қ а л а м ы  қ ұ д і р е т т і  ж а з у ш ы н ы ң 
мерейтойы ЮНЕСКО көлемінде 

аталып өтетіні оның шығармаларының 
мәңгі өлместігін тағы да дәлелдеді. 
Т ұ м с а  т а б и ғ а т ы м е н  т а н ы м а л 
Тәң іртаудың етег інде  дүниеге 
келген тұлғаның есімі ерекшеленіп, 
Қонаев қаласының төрінде ұлы 
тойдың кіндігі кесіл ді. Қазақтың 
к ө р н е к т і  ж а з у ш ы с ы  Б е р д і б е к 
Соқпақбаевтың құрметіне арналған 
әдебисазды кеш Қонаев қалалық 
М ә д е н и е т  ү й і н і ң  к і р е б е р і с і н е 
қойылған  көшпел і  мұражайды 
тамашалаудан басталды. Дәлізде 

балалар әдебиетінің бәйтерегіне 
деген сағыныш сазы сезіліп, оның 
ш ы ғ а р м а л а р ы н а  т ә н  а с қ а қ т ы қ 
рухы менмұндалады. Қаламындағы 
қарапайымдылығымен халқының 
жүрегіне жол салған жазушының 
рухына бас иген қонақтар қарасы 
тым қалың. Меймандар арасында 
Бердібек Соқпақбаевтың қызы Самал 
Соқпақбаева, Қазақстан Жазушылар 
одағының басқарма төрағасы Мереке 
Құлкенов,  ақындраматург ,  ҚР 
Мемлекеттік сыйлығының лауреаты 

Нұрлан  Оразалин ,  публицист , 
Қазақстан Жазушылар одағы деректі 
проза кеңесінің төрағасы, профессор, 
а к а д е м и к  М а р а т  Т о қ а ш б а е в , 
Қожаның рөлін сомдаған актер 
Нұрлан Сегізбаев, ҚР Президентінің 
кеңесшісі Мәлік Отарбаев, ақын, ҚР 
Парламент Мәжілісінің депутаты 
Жанарбек Әшімжан және басқа да 
қаламгер лер мен өнер адамдары 
болды. 

ҚҰРЫЛЫС ҚАДАҒАЛАУДА
МӘСЛИХАТ

Облыстық мәслихат 
тұрғын үй-коммуналдық 
шаруашылығы, құрылыс 
және архитектура, 
көліктік-логистикалық 
инфра құрылымды 
дамыту мәселелері 
бойынша тұрақты 
комиссияның отырысын 
өткізді.

Күн тәртібінде келелі төрт мәселе 
қаралды. 2023 жылдың төртінші 
тоқсанында облыс бойынша әлеумет
тік нысандарға бюджеттен бөлінген 
қаржының игерілу жайы талқыла
нып, 2024 жылға тұрақты комис
сия ның жұмыс жоспары бекітілді. 
Жиынға мәслихат депутаттары, қар

Құралбек СӘБИТОВ

Суретті түсірген – Жұмабай МҰСАБЕКОВ

жы, энергетика және тұрғын үйком
муналдық шаруашылық, құрылыс, 
жолаушылар көлігі және автомобиль 
жолдары, білім басқармаларының 
өкілдері қатысты. 

Алғашқы баяндаманы облыс
тық қаржы басқармасының басшы
сы Бибігүл Ұзақова жасады. Өткен 
жылы облыс бюджеті бес рет қайта 
қаралып, 23 рет түзетілген. Бибігүл 

Төкенқызы облыстық кіріске өндіріс
тің төмендеуіне байланысты темекі 
өнімдерінің акциздері бойынша бол
жамды мәліметтердің алынбағанын 
жеткізіп, республикалық бюджеттен 
трансферттер (355,4 млрд теңге) және 
несиелерді қоса есептегенде (26,5 млрд 
теңге) толығымен 381,9 млрд теңге 
түскенін тілге тиек етті. Шығындар 
бойынша орындалу деңгейі 731,9 
млрд теңгені (жоспар 755,3 млрд 
теңге) немесе 96,9 пайызды құрады. 
Өткен жылы облыстық бюджеттен 
23,4 млрд теңге қарастырылып, оның 
ішінде 17,3 млрд теңгесі игерілмеген. 
Аталмыш олқылық қаражаттың жет
кіліксіздігінен бюджет кірістерінің 
түспеуіне, жұмыстың аяқталуы тура
лы актінің болмауына байланысты 
туындаған. 

Келесі болып облыстық құрылыс, 
денсаулық сақтау, дене шынықтыру 
және спорт, жолаушылар көлігі және 
автомобиль жолдары, мәдениет, 
архивтер және құжаттама басқарма
сы өкілдерінің баяндамалары тың

далды. «Жайлы мектеп» жобасының 
жоспары қаралып, құрылыс жұ
мыстары талқыланды. Облыстағы 
20232025 жылдар аралығында 
«Жайлы мектеп» ұлттық жобасы 
аясында 54600 оқушыға арналған 
53 мектеп құрылысына республика
лық бюджеттен 382.5 млрд теңге 
көзделген. Жиында өткен жылы қол
данысқа берілген нысандар жайлы 
айтылып, құрылысы әлі бітпеген 
мекемелердегі мәселе қаралды. Өт
кен жылы өңірімізде 12 білім беру 
нысанына күрделі жөндеу жұмыста
ры жоспарланып, оған бюджеттен 
12.1 млрд теңге бөлінген. Бірақ атал
мыш сала бойынша мердігерлердің 
жауап сыздығынан құрылыс бары сы 
баяу жүріп жатқаны да жеткізілді. 
Комиссия мүшелері мердігерлердің 
жұмысын жиі қадағалау қажеттігін 
айтып, жұмыс сапасына баса мән 
беруді сөзіне қосты. Жиын барысында 
жаңа Алатау қаласының бас жоспары 
таныстырылып, құрылыс жұмыстарын 
қадағалау жүктелді.

Суреттерді  түсірген  –  Аслан  ҚАЖЕКЕ

Қазақ әдебиетінің қайталанбас қара нарына 
арналған шара шымылдығын облыс әкімі Марат 
Сұлтанғазиев ашып, ұлт руханиятын әлемге 
танытқан тұлға жайлы тебірене толғады. Ол 
қаламгердің тамаша туындылары әлі де жас 
буынның кәдесіне жарап, рухын жанып, өмірге 
деген құлшынысын арттырып, әділдік үшін 
күресуге үндеп келе жатқанын мақтанышпен 
жеткізіп, ЮНЕСКО көлемінде дүркіреген ұлы 
тойды ең алдымен жазушыға деген, тұтастай 
алғанда, елге деген үлкен құрмет екенін тілге 
тиек етті. 

– Мемлекет басшысы ҚасымЖомарт 
Тоқаев төл әдебиетіміздің дамуына ерекше 
көңіл бөліп келеді.  Осы орайда біртуар 
тұлға Бердібек Соқпақбаевтың мерейтойын 
туған өлкесінде жоғары деңгейде атап өтіп, 
жазушының шығармаларын және өнегелі 
өмірін ел арасында дәріптеп, есімін ұлықтау 
– біздің абыройлы міндетіміз, – деп Райымбек 
ауданының орталығы Нарынқол ауылындағы 
саябаққа Бердібек Соқпақбаевтың аты беріліп, 
жазушының еңселі ескерткіші бой көтеретінін 
қуана хабарлады. Сонымен қатар Нарынқолдағы 
Бердібек Соқпақбаев атындағы мектепгимназия 
ағымдағы жөндеу жұмыстарынан өтетінін, 
мектептегі жазушының музейі заманауи үлгіде 
жабдықталатынын, білім ордасының алдында 
орналасқан жазушының бюстін қайта жасау 
сынды бірқатар жұмыстар жоспарланғанын 
жеткізді. Марат Елеусізұлы шығармашылығы 
қасиетті қаламгерді дүниеге әкелген Қостөбе 
ауылының да абаттандырылып, инфрақұрылымы 
жөнделетінін айтты. Даңқты тұлғаның ұлы 
тойына деген тартулар мұнымен түгесіліп 
қалмайды. Облыс әкімі Бердібектей біртуар 
жазушыға құрмет көрсету туған ауданымен 
ғана шектелмей, облыс, республика көлемінде 
де үлкен істердің атқарылатынын ашып айтты. 
Ол қалың бұқара қолдаса, жүйелі жоспарлар іске 
асып, жазушыны ұлықтау ісі жоғары деңгейде 
жалғасатынын айтып, бірқатар жайдарман 
жаңалықтарды сөзіне қосты. Мерейтой аясында 
облыстық кітапханаға Бердібек Соқпақбаевтың 
есімін беруді ұсынды. Сондайақ, биыл Іле 
ауданы Көкқайнар ауылында 1500 балаға арнап 
салынған жаңа мектепті жазушының атымен атау 
жайы да айтылды. Облыс әкімі: 

– Кеген ауданы мен Қонаев қаласындағы 
саябақтарға да қаламгердің есімі берілмек. 
Ол саябақтар балалар жазушысының атымен 
аталғандықтан, атауына лайық балалардың 

көз қуанышы болып, ойын алаңдары бар 
рухани орталыққа айналады деп сенемін. 
Облыс аумағындағы аудан орталықтарында, 
Қонаев және Алатау қалаларында көшелерді 
жазушы есімімен атау бойынша бастамалар 
бар. Оған жергілікті қоғамдастық мүшелері 
қолдау танытары анық, – деп жазушының 
рухани мұрасын дәріптеу жұмысы халықара
лық дәрежеде жүргізілетінін сөзіне қосып, 
бірқатар шараларға тоқталып өтті. Бердібек 
Соқпақбаевтың 100 жылдық мерейтойының 
аясында «Өлгендер қайтып келмейді» романы 
түрік тіліне аударылып, тұсаукесері «ТҮРКСОЙ» 
халықаралық ұйымының қолдауымен Түркия 
мемлекетінің астанасы – Анкара қаласында өткізу 
жоспарлануда. Сонымен қатар облыс аумағында 
орта білім беру мекемелерінің 5–11сынып 
оқушылары арасында «Менің атым – Қожа» 
тақырыбында республикалық шығармалар 
байқауы және балалар жазушыларына арналған 
«Балалық шаққа саяхат» атты республикалық 
проза байқауы жарияланбақ. Жазушының өмірі 
мен шығармашылығын жанжақты насихаттау 
мақсатында Астана қаласында «Бердібек 
Соқпақбаев – балалар әдебиетінің классигі» атты 
кітап көрмесі ұйымдастырылып, деректі фильм 
түсірілмек. 

Келесі болып сахнаға көтерілген ұлы 
тұлғаның ұрпағы Самал Соқпақбаева әкесінің 
100 жылдығын жазушының туған халқының 

тойына теңеп, оның ЮНЕСКО көлемінде 
ұйым дастырылғанына және соған атсалысқан 
ел Президентіне ризашылығын білдірді. Әде
биет саласында ерекше еңбек етіп, Бердібек 
Соқпақбаевтың шығармашылығын әлемге 
танытуда тері сіңген ақынжазушыларға да 
алғысын айтты. Ұлы тойдың тұсаукесерін өткізіп, 
халықаралық қуаныштың шымылдығын ашқан 
Бердібектің туған халқына да ыстық пейілін 
арнап өтті. Өз кезегінде Марат Елеусізұлы 
асылдың сынығына гүл шоқтарын ұсынып, қазақы 
дәстүрден ажырамай, иығына шапан жапты. 

Мемлекет және қоғам қайраткері Нұрлан 
Оразалин Бердібек Соқпақбаевтың 100 жылдығы 
қазақ рухани кеңістігіндегі орны ерекше ұлы 
той екенін жеткізді. Ол XX ғасырда қазақтың 
ұлттық руханиятына ерекше үлес қосқан ұлы 
тұлғалардың көптігін, оның ішінде ұлы жазушы 
Бердібектің биіктігін айтып өтті. 

Бердібек Соқпақбаев қазақтың прозасын жаңа 
деңгейге көтерді. Ол қазақтың біртуар перзенті, 
ұлы суреткерлерінің бірі, классик жазушы. Өзінің 
бүкіл саналы ғұмырын шындықты шырқыратып 
жазуға арнап, қазақтың қайталанбас, ешкімге 
ұқсамайтын өзіне ғана тән болмысын, бітімін 
әлемге танытты, – деп толғанды ол. 

Келесі құттықтау сөзін алған ҚР Жазушылар 
одағының басқарма төрағасы Мереке Құлкенов 
Бердібектің бүкіл қазақ жазушысына ұқсамайтын 
ерекше қасиетін тілге тиек етті. 

Ұлы жазушы өз заманында кеңестік жүйеге 
қарсы болды. Сондықтан шығармаларының 
денін балаларға арнап жазды. Ал балаларға 
арналған туындыда өтірік болмайды, онда тек 
қана сезім мен махаббат болады. Бұл кісінің 
ұлылығы осында, – деп көзінің тірісінде құрмет 
пен ықылас көрмеген жазушыны бүгінде бүкіл 
қазақ алақанына аялағанына алғысын жеткізді. 

ҚР Президентінің кеңесшісі Мәлік Отарбаев 
ел Президенті ҚасымЖомарт Тоқаевтың ар
найы жолдаған құттықтауын жеткізді. Былтыр 
ЮНЕСКОның бас директоры арнайы Астанаға 
келіп, Президент қабылдауында болғанын айтып, 
араға үш ай салып, Франциядағы ЮНЕСКОның 
штабпәтерінде өткен 42бас конференциясында 
Мемлекет басшысының ықыласқолдауымен 
Бердібек Соқпақбаевтың 100 жылдығын атап 
өту, атаулы күндер тізіміне енгізу туралы шешім 
қабылданғанын хабардар етті. Ақын Жанарбек 
Әшімжан ұлы жазушының бүкіл табиғатын 
танытатын Рымғали Нұрғалиевтің «Таудан 
түскен адам» деген эссесінен үзінді келтіріп, 
Дінмұхамед Қонаев пен Бердібек Соқпақбаевтың 
кездесуіндегі ыстық естеліктерді ортаға салды. 
Арада біраз уақыт өтіп Қонаев қаласында 
Соқпақбаев тойының басталуының ерекше 
символикалық мәні барын айтып, жұртшылықты 
қуанышымен құттықтады. 

Жиында Бердібек бейнесі сахналанып, клас
сик жазушының өз дауысы көрермен құлағын 
елең еткізді. Артынша Бекжан Тұрыс жүргізуші 
ретінде жұртшылықтың жүрегін елжіретер 
көріністі бастады. Бердібек Соқпақбаевтың 
көр кемдік әлемі әр қырынан суреттеліп, тіпті 
өлеңдер топтамасы оқылды. «Менің атым – 
Қожа», «Қайдасың, Гаухар?», «Өлгендер қайтып 
кел мейді», «Жекпежек» туындыларынан шағын 
қойылым көрсетіліп, Бердібегін сағынған хал
қы бірде көз жасын сығып, бірде күліп, өзгеше 
әлемге енді. Ұлт мәдениеті мен әдебиетіне 
ұшантеңіз еңбегін сіңірген жазушыны ұлықтау 
кешінде танымал эстрада әншілері әннен шашу 
шашты. Әдеби сазды кештің соңында Бердібек 
бейнесі сахнаға қайта оралып, Ерлан Кәрібайдың 
«Монологы» оқылды.

Айналдым, елім,
Аяулым менің,
Сағындым сені, – деп шырқалған «Туған жер» 

әні мен үлкен экрандағы Бердібек бейнесі, ел 
мен жер штрихтары ерекше үндесіп, жиналған 
жұртшылықтың жүрегін Соқпақбаевқа деген 
сағынышпен торлады.

Қонаев қаласы

– «Respublica» партиясы
ның еліміз дің саясат сах
на сына кел ге ні не бір жыл 

толды. Осы мер зімде партия та ра
пы  нан қандай жұ мыс тар жүзеге 
асы рылды?

– Иә, бір жыл саяси өмірде ұзақ мерзім 
емес. Алайда «Respublica» партиясы аз 
уақытта өзін таныта алды, қолынан іс 
келетін саяси партия екенін дәлелдеді деп 
санаймын. Құрылу процесі, қалыптасуы, 
сайлау науқанына қатысуы, одан жоғары 
нәтиже көрсетіп, Парламентте, жергілікті 
мәслихаттарда белсене жұмыс істеуі, 
бәрі бар болғаны бір жылдың жүзінде 
атқарылды. Партия ретінде өзін дәлелдей 
алды. Партияның облыстық филиалына 
келер болсам, 2023 жылы 25 қаңтар 
күні облыстық әділет департаментінде 
тіркеліп, жұмысын бастады. Іле-шала 
Мәжіліс және жергілікті мәслихаттар 
сайлауына дайындықты бастап кеттік. 
Сайлауалды штаб құрылып, құрамы 
жасақталды. Жаңа мүшелер тартылып, 
жақтастар пайда болып, депутаттыққа 
кандидаттар іріктелді. Бүгінде Мәжілісте 
6 депутат белсенді жұмыс істеуде. 
Облыстық мәслихатта партия атынан 
сайланған екі депутат бар. 

– Партияның тірегі бас
тауыш ұйым дар десек, бұл 
тұрғыда облыс көлемінде 

қан дай жұмыс жүзеге асырылуда? 

– Дұрыс айтасыз. Партия негі-
зінен мүшелерімен, сіз атап өткен 
бастауыш партия ұйымдарымен 
мықты. «Respublica ның» әр өңірде 
филиалдары бар және олар белсенді 
жұмыс істеуде. Сонымен қатар, әр 
аймақта бастауыш партия ұйым-
дары құрылып, қызығушылық таныт-
қан әртүрлі ұжымдармен бірлесіп 
әрекет етуде. Біздің облыста да ондай 
ұйымдар бар. Жуырда білім беру, оқыту 
саласында еңбек етіп жүрген «Кәусар» 
білім беру орталығында бастауыш 
партия ұйымын аштық. Жетекшісі – 
партияның белсенді мүшесі Шәкір 
Әділжан есімді кәсіпкер. Одан өзге де 
ұжымдармен бірлесіп, партияны таныту 
мен жұмысын жандандыру жолында 
еңбек етудеміз. 

– Партияның облыстық 
филиалы қоғамдық қабылдау 
өткізе ме? 

– Әрине, кез келген партия 
қоғамдық қабылдау өткізеді. Облыстық 
филиал құрыла сала қоғамдық қабылдау 
өткізуді өте маңызды деп шештік. 
Біздің филиал кеңсесі облыс орталығы 
– Қонаев қала сында орналасқан. 
Қоғамдық қабыл дауды тұрақты түрде 
жүргіземіз. Тек облыс орталығында 
емес, аудандарды аралап, тұрғындардың 
талап-тілегін, арыз-шағым дарын 
тыңдаймыз. 

– Тұрғындар көбіне қандай 
мәсе лемен жүгінеді?

– Облыс халқы көбіне әлеу-
меттік мәселелермен, тұрмыстық қажет-
тілік термен және құқықтық қолдау сұрап 
жүгінеді. Сонымен қатар, кәсіпкерлік 
және мемлекет тарапынан берілетін 
қаржылық қолдау бағдарламалары жө-
нінде де хабарласады. Әлбетте, біз жер-
гілікті деңгейде шешілетін мәселелерді 
әкімдіктермен, өкілетті органдармен 
шешуге тырысамыз. Ал үкіметтік 
деңгейде қарастыратын сұрақтарды 
Парламент тегі партиямыздың фракция 
аппаратына жол даймыз. 

– Мәжіліс пен мәс лихат
тардағы пар тия атынан ман
датқа ие болған депутат тар

дың жұмысына қандай баға бересіз? 
– Бағаны халық беретін шығар. 

Біз тек сол депутаттарға қолдау 
білдіреміз. Нәтижелі істерді жүзеге 
асыруға, халық қа қажетті заңдарды 
қабылдап, тиімді шешімдер шыға-
руға көмектесуіміз керек. Мысалы, 
Мәжі лістегі «Respublica» депу тат-
тары – шетінен «сен тұр мен атайын» 
дейтін сайдың тасындай іріктелген 
мықтылар. Алтауы да әр отырыста, 
әр жиында өте белсенді. Көтерген 
мәселенің шешімі табылмайынша 
тыным таппайды. Сондықтан халық 
та оң бағасын берер деген үміттемін. 
Ал мәслихат депутаттарына келер 
болсам, екеуі де облыстағы маңызды 
комиссиялардың құрамында. Қияс 
Жапарбекұлы құрылыс саласында, 
экономика, қаржылық мәселелерде 
депутаттық сауалдар жолдап, тұрақты 
комиссияларға мүшелік етеді. Ал 
Талғар ауданынан сайланған Гүлжан 
Нұрбекқызы білім, әлеуметтік салаларда 
үлкен істер атқаруда. Сыныптағы үздік 
оқушылар болады ғой, сол сияқты әр 
отырысқа, сессияға қалмай қатысып, 
мәслихат жұмысына белсенді араласады. 
Сондықтан мәслихат депутаттарының да 
жұмысын халық өте жоғары бағалайды 
деп сенемін. 

– Қазіргі сайлау жүйесіне 
көңіліңіз тола ма? 

– Елде көп дүние өзгеріс ті қажет етеді 
ғой. Десе де, соңғы сай лауларда өзгеріс 
бар. Бұрынғы айтуға ауыз бармайтын 
«ұяттан жұрдай» дауыс берулер азайған. 
Жуырда барлық деңгейдегі сайлау 
комиссияларының құрамы жаңартылды. 
Біздің партиядан облыс аумағындағы 
300-ден астам комиссия мүше лігіне 
үміткер ұсыны лып, бекітілді. Осылай 
ғана әділ, таза сайлауға қол жеткізе 
аламыз. Ал жалпы елдегі сайлау жүйесін 
түбегейлі өзгерту қажет. Барынша 
ашық, шынайы сайлау өткізу үшін 
қоғамдық сана, халықтың түсінігі өзгеру 
керек. Әр дауыстың маңыздылығын, 
әрбір сайлаушының сайлау учаскесіне 
баруы тағдыршешті шешім боларын 
халық сезіне білуі қажет. Ең бастысы, 
бақылау мен қадағалау күшейсе, әділ 
сайлау болады. 

– Кейбір саясаткерлер 
елі міздің унитарлы мемлекет 
екенін алға тартып, Парла

менттің бірпалаталы болғанын дұрыс 
деп жүр. Біздің елге Сенаттың қажеті 
бар ма, бұл жөнінде не айтасыз?

– Дамыған озық мемлекеттерде қос 
палаталы Парламент тиімді жұмыс 
істеуде. Оның да ұтымды тұстары бар 
сияқты. Заң шығару оңай іс емес. Әр 
заң халық үшін, мемлекеттің дамуы 
мен қоғамды алға сүйреу үшін шығады. 
Сондықтан төменгі палата қарап, 
әбден сүзгіден өткізген заң жобасы 
жоғарғы палатаға барғанда тағы бір 
мәрте мұқият пысықталғаны да жөн. 
Біздің елде кей жобалардың кем-
кетігі шығып, қайта қарауға жіберіліп 
жатқан да жайттар аз емес. Әзірге 
Парламенттің қос палаталы болғанын 
қолдаймын. Тек асарын асап, жасарын 
жасаған аға буынның немерелерінің 
ортасында шалқып отырудың орнына, 
Парламент қабырғасында қалғып-
мүлгіп отырғанын құптамаймын. 

– Былтырғы Парламент 
сайлауы пропорционалды
мажоритарлық жүйе бойын

ша өткені белгілі. Өзіңіз Мәжіліс 
депутат тарының партиялық тізім
мен жасақ тал ғанын қолдайсыз 

ба, әлде бірман датты округтерден 
сайланғанын дұрыс деп есептейсіз бе? 

– Бір ізге түсіп, әбден қалыптасып 
алғанша екі түрлі жолды қолдана 
берген жөн. Тәжірибе жинақтағанша, 
жаңашылдыққа бірден өтіп кетудің 
кері әсері болуы мүмкін. Уақыт өте 
келе халық арасынан шыққан нағыз 
үздіктер партиялық тізімсіз сайлануы 
тиіс. Соларға басымдық беру керек. 
Сол кезде нағыз Парламент, нағыз 
заң шығарушы орган қалыптасады. 
Бұл – саясаттанушылар мен саяси 
технологтар қаузайтын, солар айна-
лысатын маңызды мәселе. 

– Алдағы жоспарыңыз 
жөнінде айтып бересіз бе?

– Бір жылда ірілі-ұсақты 
бірнеше шаруаның басын қайырдық. 
Мемлекеттік мерекелер, ұлттық мей-
рам дар мен атаулы күндер ұмыт 
қалмады. Бас-аяғы 20-дан аса іс-
шара өткізіппіз. Біздің партияны 
«кәсіпкерлер партиясы» деп жатады. 
Партия қатарында журна листер 
де, блогерлер мен ұстаздар да көп. 
Көпшілік  б ізден көмек-қолдау 
күтеді. Әсіресе, материалдық көмек 
сұрайтындар көп. Алайда партия 
қайырымдылықпен ғана айналыспай, 
өзгерістерді жасауға ұмтылуы тиіс. 
Саяси белсенділік көрсетіп, сол 
бағыттағы жұмыстармен айналысу 
маңызды. Десе де, қайырымдылық 
жасаудан мүлде бас тартып, көпке 
көмек көрсетуді доғармаймыз. Былтыр 
балаларға, мектеп оқушыларына қолдау 
көрсеттік. Жыл соңында Желтоқсан 
көтерілісіне қатысушы аға-әпкелерді 
құттықтап, қошемет көрсеттік. Осы 
бағытта биыл да жұмыс істейміз. 
Одан бөлек, ұлт болашағы, білімді 
жастар, отбасы құндылығы, тұлғаларды 
ұлықтау бағытында іс-шаралар өткізу 
жоспарымызда бар. Ал партияны ел 
арасында таныту, мүшелер санын 
көбейту – басты міндет. 

Сұхбаттасқан – 
Айжарық КӨПТІЛЕУОВ

Өңірлік 
коммуникациялар 
қызметінің ақпараттық  
алаңында «Аудан 
әкімінің есептік кездесуі: 
инфрақұрылымды 
дамыту мен әлеуметтік-
экономикалық дамудың 
жетістіктері мен 
перспективалары» 
тақырыбында баспасөз 
мәслихаты өтті. Брифингте 
Қарасай ауданының әкімі 
Жасұлан Естенов өңірде 
атқарылып жатқан істерді  
баяндады.

– Қарасай ауданы – өнеркәсіп саласы 
дамыған, халық көп шоғырланған өңір. 
Аудан тұрғындарының саны 336 мың адамға 
жетті, бұл шамамен облыс халқының 22 
пайызын құрайды. Ал, ауданның облыстағы 
үлесі өнеркәсіп бойынша – 33,6, құрылыс 
бойынша – 22,1, бөлшек сауда бойынша 
– 33,3, ауыл шаруашылығы бойынша 11,6 
пайызды құрайды. 

Өткен жылы өндіріс көлемі 576,1 млрд 
теңгеге жетіп, 4,3 пайызға өсті. Оның 
ішінде өңдеу өнеркәсібінің үлесі 90,1 
пайызды құрады. Ауыл шаруашылығында 
94,6 млрд теңгенің өнімі өндіріліп, нақты 
көлем индексі 95,8 пайызды көрсетті. 154,2 
млрд теңге инвестиция тартылды. 225,4 
мың шаршы метр тұрғын үй пайдалануға 
берілді. Былтыр аудан бюджетіне 87,4 млрд 
теңге түсіп, 2022 жылмен салыстырғанда 9,4 
пайызға көбейді. 

Экономиканың басым бағыты – өнер-
кәсіп саласы. Ауданда 18 ірі өндірістік, 
оның ішінде 7 жүйе құраушы кәсіпорын 
бар. Ірі кәсіпорындар ауданның өнеркәсіп 
өнімі көлемінің 90 пайызын өндіріп, 6,2 мың 
адамды жұмыспен қамтып отыр. 

Тағы бір айта кетерлігі, Қарасай ауданы 
үшін маңызы зор жобалардың бірі – Елтай 
ауылдық округінде салынған «Көкөзек» 
электр қосалқы стансасы өткен жылы 
қолданысқа берілді. Ол ауданды электрмен 

қамтудың тұрақтылығын қамтамасыз етіп, 
жаңа өндірістер ашуға, инвестиция тартуға 
қолайлы жағдайлар жасайды. 

Қазіргі таңда жаңа инвесторларды тарту 
бойынша нақты жұмыстар атқарылып, 
бірқатар ауқымды жобалар іске асырылуда. 
Нақтырақ айтқанда, «Алтын таға» темір-
бетон бұйымдарын өндіру зауытының құ-
рылысы жүргізілуде, инвестиция көлемі – 32 
млрд теңге. Жоба іске қосылғаннан кейін 
1200 жаңа жұмыс орнын ашу көзделуде. 
Сондай-ақ, Оңтүстік Кореяның ірі «KT&G» 
компаниясы өндірістік фабриканың құры-
лысын бастады. Жалпы жобаның құны 
– 90,0 млрд теңге. 405 жаңа жұмыс орны 
ашылады. Бұдан бөлек, өндіріс және жаңа 
жұмыс орындарын ашу мақсатында Елтай 
ауылдық округінде «Фокус» логистикалық 
кешені салынуда. Инвестиция көлемі – 30,0 
млрд теңге. Жоба биыл іске қосылып, 1500 
жаңа жұмыс орны құрылмақ. Сонымен 
қатар, Шамалған ауылында қазақстандық 
құбыр арматурасы зауытының құрылысы 
басталды. 

Аудан экономикасының тұрақ тылығын 
қамтамасыз ететін тағы бір фактор – шағын 
және орта кәсіпкерлік саласы. Аталған сала 
бойынша 2021–2025 жылдарға арналған 
кәсіпкерлікті дамыту жөніндегі ұлттық 
жоба аясында 200 кәсіпкерге 6,1 млрд теңге 
көлемінде қолдау көрсетілді. Несиелерін 
мерзімінен бұрын төлеу үшін 82 жобаға 5,5 
млрд теңге берілді. Несиелердің пайыздық 
мөлшерлемесін субсидиялауға 22 жобаға 

215 млн теңге, жаңа бизнес-идеяларды 
іске асыру үшін 35 азаматқа 48,3 млн теңге 
мемлекеттік грант берілді. Бұл қатарда 
Райымбек ауылының тұрғыны Бағай 
Кәмелбек ұлттық нақыштағы қолөнер 
бұйымдарын жасау цехын ашса, Қаскелең 
қаласының тұрғыны Нұралы Садықов 
пеноблок өндірісін бастады.

35 жасқа дейінгі 61 азаматқа 5 млн 
теңгеден төмен пайыздық шағын несие 
берілді. Бұл бойынша шағын несие алған 
Жандосов ауылының тұрғыны Данияр 
Сандаев монша кешенін, Жамбыл ауылының 
тұрғыны Сәкен Кенжебаев сән салонын 
ашты. 

Жалпы, Қарасай ауданында өткен 
жылы 9633 жаңа жұмыс орны құрылды. 
Оның ішінде тұрақты жұмыс орны – 7552. 
Уақытша жұмыспен 2081 адам қамтылды, – 
деді Жасұлан Тоққожаұлы. 

Ары қарайғы сөзінде аудан әкімі «Ауыл 
аманаты» бағдарламасы аясында тұрғын-
дар жеңілдетілген шарттармен несие алу 
мүмкіндігіне ие болып отырғанын айтты. 
Қазіргі таңда жеке кәсіпкерлер тарапынан 65 
жобаның өтінімі тапсырылған, оның ішінде 
13 жобаның құжаты қабылданып, бүгінгі 
күнге 8 жоба мақұлданған. Бағдарлама 
аясында Бірінші май ауылының тұрғыны 
Үсен Молдашев ТЖО ашу үшін 8,6 млн 
теңге, Жібек жолы ауылының тұрғыны 
Нұрбол Темірбеков ірі қара асырап, мал 
шаруашылығымен айналысу үшін 8,6 млн 
теңге алған. 

Ауданда 6 жылыжай кешені жұмыс 
істеуде. Онда жылына 5,1 мың тонна 
көкөніс өнімі өндіріледі. «Шах Экофуд» 
шаруашылығы жылыжай кешенінің 
көлемін 4,6 гектарға кеңейтуді көздеп 
отыр. «АгроМодерн» серіктестігі көлемі 5 
гектарды құрайтын және жылына 1,2 мың 
тонна өнім беретін жылыжай кешенінің 
құрылысын жүргізуде.

Көктемгі және күзгі дала жұмыс тарын 
жүргізу үшін 20 шаруа қожалығы 583 тонна 
арзандатылған дизель отынымен қамтама-
сыз етілген. Өндірілетін өнім көлемін арт-
тыру мақсатында шаруа қожалықтарына 
мем лекет тарапынан тыңайтқыштарды 
субсидиялауға барлығы 38,8 млн теңгеге 
400 тонна тыңайтқыш алынған, ол 2022 
жылмен салыстырғанда 200 тоннаға артық.

Әлеуметтік сала жұмысы да назардан 
тыс қалмаған. Мысалы, білім саласы 
бойынша ең өзекті мәселелердің бірі – 
үшауысымдық мектептер. Өткен жылдың 
басында үшауысымды мектептердің саны 
12 болған, Қаскелең қаласында 1500 
орынды және 600 орынды 2 мектеп пен 
3 жапсаржайдың құрылысы аяқталған. 
Нәтижесінде үшауысымды 6 мектеп қалып 
отыр. 2024-2025 жылдары «Жайлы мектеп» 
ұлттық жобасы аясында аудан бойынша 
жалпы 13 мың оқушыға арналған жаңа 
форматтағы 10 мектеп салу қарастырыл ған. 
Одан басқа, «Өмірұзақ» тұрғын үй кеше-
нінде 900 орынды және жеке кәсіпкермен 
«Асыл арман» тұрғын үй кешенінде 2000 
орынды мектептің құрылысы жүргізілуде. 
Аталған жұмыстар жүзеге асқаннан 
кейін аудандағы үшауысымды мектептер 
мәселесі шешілмек. 

Қазіргі таңда ауданда 82,9 мың 
оқушы білім алуда. Оқушыларды қо-
сым ша біліммен қамтуда Шалқар ауы-
лындағы мектептің ескі ғимараты мем-
лекет меншігіне қайтарылып, «Өнер 
мек тебі» болып құрылды. Бұдан бөлек, 
Қаскелең қаласында орналасқан бұрынғы 
«ДОСААФ» ғимаратын «Өнер мектебі» 
етіп құру үшін жұмыс жүргізілуде. 

Денсаулық сақтау саласына келер 
болсақ, медициналық мекемелердің 
қазіргі заманға сай қызмет көрсетуін 
арттыру мақсатында 8 мекеменің жобалау-
сметалық құжаттамалары әзірленуде. 

Олар – Қаскелең қаласында бір күнде 500 
келушіге арналған көпсалалық емхана 
және 7 ауылда 50 келушіге арналған 
дәрігерлік амбулатория мен 1 фельдшерлік-
акушерлік пункттің құрылысы. Биыл Абай 
және Үштерек ауылдарында 50 келушіге 
арналған дәрігерлік амбулаториялардың 
құрылысы басталады. Сонымен қатар 
Қаскелең қаласында заманауи перинатал ды 
орталық салу жоспарлануда.

Ауызсу тапшылығы мәселесін шешу 
үшін 2 елдімекенде құрылыс-монтаждау 
жұмыстары жүргізілуде және 9 ауылдың 
ауызсу жүйелерін қайта жаңғырту үшін 
жобалау-сметалық құжаттамалары әзір-
ленуде. Сондай-ақ, ағымдағы жылы ау-
данда кәріз коллекторы мен кәріздік 
сорғы стансасының құрылысына жо-
балау-сметалық құжаттама әзір ленбек. 
Сонымен қатар, Қаскелең топтық су 
құбырының құрылысы жүргізілуде. Топтық 
су құбырына ауданның 18 елдімекені 
кіріп отыр. Нақтырақ айтқанда, бірінші 
кезекте 10 елдімекен қамтылады. Ал, 
одан кейін сумен 8 елдімекен қамтамасыз 
етіледі. Қаскелең топтық су құбырының 
құрылысын аяқтау мерзімі биылғы жылдың 
соңына жоспарлануда. 

Тағы бір маңызды мәселе – аудан 
арасындағы қоғамдық көліктердің 
тасымалы. Қоғамдық көліктің қолже-
тімділігін жақсарту мақсатында биыл 
Алматы қаласының мобильдік басқар-
масымен бірігіп 6 маршрут іске қосылған. 
Бұдан  бөлек ,  «Қаскелең-Сайран» 
бағытындағы автобустардың саны 15-тен 
20-ға көбейтілген және қолданыстағы №53 
маршруттың бағыты Теректі ауылынан 
Кемертоған мектебіне дейін ұзартылған. 
Соны мен қатар субсидиялаумен ауданда 
әлеуметтік маңызы бар 7 маршрут 
жанданған.

Брифинг барысында журналистер 
тарапынан бірқатар сұрақ қойылды. Ол 
жол, ауызсу, мектеп оқушыларын ыстық 
тамақпен қамту, иесіз иттер жайына 
қатысты болды. Қай істің де аудан 
әкімінің бақылауында екенін, ол бойынша 
жұмыстар жүріп жатқанын жеткізген 
Жасұлан Тоққожаұлы бар лық мәселе 
кезең-кезеңімен жоспарлы шешілетінін 
алға тартты.

БРИФИНГ

ӨНДІРІСІ ӨРКЕНДЕГЕН

Алма ЕСЕНБАЙ

Еліміздегі 30 жыл бойы 
қалыптас қан жүйені 

жаңғырту мақсатында Мемлекет 
басшысы Қасым-Жомарт Тоқаев 
ұсынған саяси реформаларды 
жаңашылдықпен жүргізу – уақыт 
талабы. Ел болашағын айқындай-

тын реформаларды жүзеге 
асыруға саяси партиялар 

да білек сыбана кірісіп 
кетті. Құрылғанына бір 
жыл болған «Respublica» 
партиясы да Президент 
жүктеген міндеттерді 
орындауға белсене 
атсалысуда. Осы 
орайда аталған 
партияның 
Алматы облыстық 
филиалының 
төрағасы Жарас 

НИЯЗБЕКПЕН 
жолығып, халық игілігі 

жолында атқарып жатқан 
істері жөнінде хабардар 
болдық.

САЙЛАУ ЖҮЙЕСІН
ТҮБЕГЕЙЛІ ӨЗГЕРТУ ҚАЖЕТ

ҮЙІРМЕОЙ ТҮБІНДЕ ЖАТҚАН СӨЗ   

Қазір бүкіл әлеммен бірге 
біздің еліміз де күрделі 
қиыншылықтарды бастан 
өткізіп жатыр. Жаһанды 
жайлаған экономикалық, қар-
жылық дағдарыстар, климат-
тың өзгеруіне байланысты 
күн сайын кездесіп жатқан 
қиындықтарға қоса  дәл екі 
жыл бұрын адамзат корона-
вирус індетіне тап болып, 
бұрын-соңды кездеспеген 
әлемдік эпидемияның да 
азабын тарттық, миллионда-
ған адам құрбан болды. 

Өзгеріс керек

Тіпті, Дүниежүзілік денсаулық 
сақтау ұйымының өзі бұл ін-

детке қарсы күресудің тиімді амалын 
таба алмай, екінші жағынан кейде ма-
мандардың салғырттығы мен жауап-
сыздығы, біліксіздігі, білімсіздігінің 
салдарынан да көп адам мезгілінен 
бұрын бұл дүниемен қош айтысып 
кете барды. Бұл індеттің  қалай пайда 
болғаны, қалайша лезде тарағаны, 
адамзатқа қарсы қолдан жасалған қас-
тандық па? Ол жағы әлі анық емес. Ең 
қиыны, адамзат өз тарихындағы осы 
күнге дейінгі адасулар мен қателік-
терден сабақ алып, бейбіт те берекелі, 
тыныш та тату өмір суруге ұмтылудың 
орнына әлі күнге бір-бірімен айтысып-
тартысып, алысып-жұлысып, бір адам, 
бір ел түгілі, бүкіл әлемді құртып 
жіберуге қауқарлы аса қауіпті қару-
лармен соғысып келеді. Ақпараттық 
технология әбден дамыған мына за-
манда әркім өз үйіндегі көк жәшік не-
месе қолындағы смартфоннан төрткүл 
дүниенің бұрыш-бұрышында болып 
жатқан қанды соғыстар ғана емес, са-
налы адамның айтуға аузы бармайтын 
азғындықтарды да көріп отыр.  

Осының өзі тәуелсіз ел атанған 30 
жылдан аса уақыт ішінде ұлттық даму-
да алға басудың орнына шарасыздыққа 
негізделген жемқор жүйе қалыптасып, 
бұдан бір ғасырдан аса уақыт бұрын 
«Оян, қазақ!» деп дабыл қаққан, «Жер 
кетті, дін нашарлап, хал харам боп, 
Қарағым, енді жату жарамас-ты!» деп 
сол кездегі әлеуметтік-экономикалық 
жағдайды анық әспеттеп, қалың жұрты 
қазағына қинала, ойлана ұран таста-
ған Міржақып Дулатов атамыздың 
тұсындағыдан де кері кеткен  қазіргі 
Қазақстан үшін көп нәрселерді қайта 
ойластырып, келешек дамудың бағыт-
бағдарламаларын, жалпы айтқанда, 
ұлттық-рухани және әлеуметтік-эконо-
микалық, идеология мәселесін мықтап 
қолға алу қажет. Бұл, бір жағынан, 
«нарықтық экономика» желеуімен 
жоспарсыз даму жолына түсіп, әбден 
адасқан қоғамдық құрылыс пен мем-
лекеттік басқару жүйесін түбегейлі 
өзгертіп,  мемлекеттік ұйымдардан  
экономиканы, әлеуметтік қызметтерді, 
қоғамды тәрбиелейтін рухани ағарту 
жұмыстарын ұйымдастыру мен басқа-
рудың  жаңа үлгілерін қалыптастыруды 
қажет етсе, екінші жағынан, адамдар-
дың өздеріне де заман, өмір, ұлттық 
мұрат талабына сай өзгеру қажеттігін 
алға тартып отыр.  

Қасым-Жомарт Тоқаев Президент 
болып сайланғалы бері адамды және 
қоғамды уақыт талабына сай жетілдіру 
қажеттігін өмірдің өзі көрсетіп отыр-
ғанын айтып келеді. Ол 2020 жылғы 
Жолдауында халқымыздың жаңа 
болмысын қалыптастыру, тұтас ұлт 
сапасын арттыру міндетін қойды.  Ұл-
тымыз жаңа сапаға көшуі үшін біздің 
күнделікті өмірлік ұстанымдарымыз 
да өзгеруі, қазақ қоғамында жаңа қа-
ғидаттар және жаңа бағдарлар салтанат 
құруы тиіс екенін ескерткен Мемлекет 
басшысы қазақ зиялыларының жаңа 
кезеңдегі міндеті – ұлт болмысының 
жаңа қағидаттарын орнықтыру, ұлт 
сапасын арттыруға атсалысу екеніне 
ерекше екпін түсірді: «Жаңғырған қо-
ғам жат әдеттерден біртіндеп арылуы 

керек. Ысырапшылдық пен даңғазалық 
қоғамның да, адамның да абыройын 
төгеді. Жауапсыздық, немқұрайдылық 
бүкіл елді қасіретке ұшыратады», – деді 
Президент. 

Ысырапқа ұрынбайық

Қ азақтың тойшыл халық екенін 
ешкімге дәлелдеп жатудың 

қажеті жоқ. Оған «Той – халықтың 
қазынасы», «Той десе қу бас та дома-
лайды», «Бұдан жаман кезімізде де 
тойға барғанбыз» деген мақал іспетті 
тұжырымдар толық дәлел. Бұлардан  
біздің бойымызға тойшылдық әдет пен 
үрдіс, заманауи  тілмен айтсақ – мей-
рамханалық менталитет әбден сіңіп, 
мықтап орналасып алғанын байқаймыз. 
Сонымен бірге «Қазақ осы, дүние мен 
малыңды, оңды-солды шашу үшін жи-
найтын» деп, соны өзгелерден артық-
шылығымыз сияқты мақтана әндетіп, 
жырдан-жырға қосатын өте ысырап-
шыл халық екеніміз де, өкінішке қарай, 
рас. Басымызда баспана, қорамызда 
мал болмаса да қарызданып, қауғала-
нып, тіпті болмаса банктен несие алып 
та той беріп жатқан ағайынның саны 
аз емес. 

Әсіресе, ұлды үйлендіріп, қызды 
тұрмысқа шығарарда көп адамның 
біраз «шабылатынын»  көпшілік жақ-
сы біледі. Сонша шығынданып, елге 
белгілі азаматтар, ағайын-туыс, құда-
жекжат, жора-жолдас, ұжымдастар 
мен көрші-қолаң, ұл мен қыздың құр-
быларын шақырып, тілек-баталарын 
тыңдаған сол жастар ата мен ананың, 
абыз ақсақалдар мен кейуана әжелердің 
үмітін ақтаса ғой, шіркін! Кейде той 
өтер-өтпестен, кейде бір немесе екі-үш 
балалы болған кезде немеренің қызы-
ғына енді кенеле бастаған ата-енені зар 
қақсатып, ажырасып жатқандар да кез-
деседі. Бұған кейде: «Сен енді барған 
жеріңнің бағын ашып, отымен кіріп, 
күлімен шығып, алдымен ерім – пірім 
деп еріңді сыйлап, содан соң ата-енеңді 
сыйлап, абысын-ажынмен тату болып, 
ағайынның ас-суын молайтып, бірлі-
гіне қызмет етуің керек», – деп ақыл-
кеңесін берудің орнына: «Ішіме сыйған 

сыртыма сыяды, неге олар саған әкі-
реңдейді, қайт үйге!» – деп жағдайды 
одан әрі ушықтыратын құдағилардың  
да ықпал етіп отырғаны сөзсіз. Сөйтіп, 
ағайын-туыс, құда-жекжаттың бірлігі 
ажырап бара жатқаны жасырын емес.

Сол той өзін ақтаса, келген ағайын 
жастарға үлгі боларлық өнеге көрсетіп, 
мәнді, мағыналы сөздер айтылса екен-
ау! Бәрінің айтатыны – бір сөз, бір ті-
лек. Тойға деп әкелген көрімдік-тартуы 
да отырған орнының құнына жетпей, 
оның үстіне бір үйден бірнеше  адам ке-
ліп, жарты үстелді «иемденіп» алатыны 
тағы бар. Өйткені екі-үш түрлі тамақ, 
бес-алты түрлі салат, олардан бөлек 
қазы-қарта, бәліш-самса, жал-жая, же-
міс-жидек, ірімшік-құрт, қымыз-шұбат, 
неше түрлі тәтті, кемінде үш-төрт түрлі 
сусын-шырындар қойылады. 

Той ғой, жарайды той! Ал бір 
туысқанымыз қайтыс болып, ақтық 
сапарға шығарып салатын болсақ та 
осы шашылу. Айырмасы тек ішімдік 
қойылмайды. Қалғанының бәрі дерлік 
сол күйінде қайталанады, қосымша 
шелпек қойылады. Қазақстан мұсыл-
мандары діни басқармасы пәтуа қа-
былдап, имамдар қанша айтып жатса 
да, бұл әдеттен арылар емеспіз. Мұның 
бәрі тағы да «Бала қолдан келеді, малды 
Құдай береді» деген алдамшы түсі-
ніктің жетегінде сол баланың бүгінгі 
тәрбиесі мен біліміне аса қажет дүние 
мен малды оңды-солды шашып жатқан 
ұлт екенімізді  дәлелдей түседі.  

Үйлену тойы кезінде жастардың 
«Лимузин»  жалдап, оған ондаған түрлі 
өзге де жеңіл көліктер ілесіп, жол жүру 
қағидаларын бұзып, апатты жағдай 
тудырып, той болатын ауыл-аймақ 
пен жақын маңдағы көрікті жерлерді 
аралайтыны тағы бар. Бұл да аз шығын 
емес. Уақыттың да қадірін түсініп, 
бағаламаймыз. Сағат 17-ге шақырып, 
тойды 20-да бастаймыз. Содан түн ор-
тасында әрең тарқаймыз. Кейде ертеңі-
не жұмыс, басқа да шаруаларымыз бар 
екені есімізге де кірмейді. Ал тойға аты 
белгілі бір-екі әнші шақырар болсаңыз, 
олар көп жағдайда «минусовканың» 
көмегіне жүгініп, тек 10-15 минут 
аузын жыбырлатқаны үшін ғана сіз-
ден бірнеше мың доллар сұрайтынын 
бүкіл ел біледі. Ең өкініштісі, олар сол 
елдің қадірін білмейді. Есесіне «дұрыс 

лықтағы мейрамханалардың саны қазір 
70-тен асқан. Олардың көбінің атауы да 
өзге тілдерде, қайдағы бір «Версаль», 
«Империя», «Евразия» тағысын тағы. 
Соның ішінде, тек «Диана» деп атала-
тын – 6, «Қуаныш» деп аталатын – 6, 
«Арлан» деп аталатын – 4 мейрамхана 
бар. «Алматы – Талғар» тасжолының 
Бесағаш пен Тұздыбастау ауылда-
рының шекарасындағы айналмадан 
Алматы әуежайына қарай Бұқтырма 
көшесінің оң жағы қатар тізілген тойха-
на, құдды бір мейрамханалар қалашығы 
дерсің! 

Әрине, мен бұлардың барлығын 
«Байдың асын байғұс қызғанады» 
дегендей, қызғаныштан не көреалмау-
шылықтан айтып отырғаным жоқ. Сол 
қос-қостан мейрамхана ашқан адам-
ның кішігірім зауыт немесе басқа бір 
өндіріс түрін ашып, бірнеше ондаған 
жұмыс орнын құруға шамасы жетер 
еді ғой деген ой айту! Оның үстіне 
бұл бір ғана Талғар ауданы емес, бүкіл 
Алматы өңірі, тіпті, ел көлемінде солай 
десек, аса қателесе қоймаспыз. Мыса-
лы, тәжтажал ылаңы кезінде Шымкент 
қаласында 150 мейрамхана, 147 мек-
теп бар екені айтылды. Ал алып қала 
 Алматыдағы мейрамханалар саны 
қанша екенін бір Құдай білсін! 

Егер сол бірнеше тойхана салған 
кәсіпкер тігін фабрикасын, азық-түлік 
өңдеу цехын немесе күннен-күнге ба-
ғасы аспандап бара жатқан құрылыс 
материалдарын өндіретін кәсіпорын 
ашса, ол жерде қаншама адам жұмыс 
істеп, табыс табар еді, бала-шағасын 
асырар еді. Жұмыссыздық деңгейі 
төмендеп, табыс салығы, басқа да 
міндетті әлеуметтік төлемдер есебі-
нен қазынаға да қомақты ақша түсіп, 
оларда еңбек ететін жұмысшы-қыз-
меткерлер әлеуметтік тұрғыда мем-
лекет тарапынан қорғалған болар 
еді. Өкінішке қарай, мұны ойлап 
жатқандар жоқтың қасы. Біреулер  
сол мейрамханаларда мыңдаған, тіпті, 
жүз мыңдаған адам жұмыс істеп, ба-
ла-шағасын асырап отыр деуі мүмкін, 
бірақ олар табыс салығын, міндетті 
медициналық қамсыздандыру және 
басқа да әлеуметтік төлемдерді төлеп 
жатқан жоқ. Тіпті, олар үшін бірыңғай 
жинақтаушы зейнетақы қорына да 
ешкім ақша өткізбейді. Демек, олар-

дейтін жалмауыз шыққан тұста қате 
бағыт ұстанған биліктің кінәсі екені 
түсінікті. Әрине, миллиондаған гектар 
жер мемлекет меншігіне қайтарылып 
жатыр, бірақ олар кімге беріліп, кім 
қандай жобаларды бастап жатқандығы 
жөнінде мәлімет тым тапшы.

Тәрбие мектебі 

Сонда не істеу керек? Егер мем-
лекет тек тойхана немесе басқа 

бір кәсіпкерлік нысандарын салып, 
өздері нақты өнім өндірмей табыс 
табатын азаматтарға салық мөлшерін 
ұлғайтып, сонымен бірге оларда еңбек 
ететін азаматтар үшін міндетті төлем-
дердің бәрін төлетсе, керісінше,  нақты 
өнім өндіру бағытында жұмыс істейтін 
кәсіпкерлерді алғашқы бірнеше жылда 
салықтан босатып, кейін жеңілдетілген 
салық мөлшерін белгілейтін болса, 
тиімді несие берілсе, жағдайдың күрт 
өзгеретініне күмән жоқ! Қазір мақтан 
мен дақпырттың уақыты емес, одан 
көсеге көгерер болса, қазақтың көсегесі 
баяғыда-ақ көгерер еді! 

Мемлекет басшысынан бастап ұлт 
зиялыларының бәрі соңғы кездері адам-
гершілік құндылықтарды өзгерту жа-
йында айтып жатыр. Сондықтан ұлттық 
үрдістен асып, беталды лаға бастаған, 
келген қонаққа, өскелең ұрпаққа өнеге 
болатындай ештеңе бермейтін, «ба-
сында ми жоқ, өзінде ой жоқ, күлкішіл 
кердең, наданның» деп данышпан Абай 
айтқан кейіптегі  даңғаза, ысырапшыл, 
тәрбиелік мәні жоқ мейрамханалық 
менталитеттен арылуымыз керек!

Әрине, мен ешкім той бермесін 
демеймін, бірақ сол той  келген жұртқа 
қазақтың сары алтындай салт-дәстү-
рін, бай мәдениетін, терең тарихын, 
адам болудағы, отбасын құрудағы, 
ел-халықтың батасын алудағы мақ-
сат-мұраттың не екенін ұқтыратындай 
тәрбиелік мәні болуын қалаймын. 
Меніңше, бұрын солай болған. Қазіргі  
заманда да той халықты тәрбиелеудің 
тиімді мектебі болуы тиіс! Әйтпесе, 
асабалардың: «Орнымыздан тұрып 
тұрып, шапалақты ұрып тұрып, дас-
тарқанда барды асқазанға тығып 
тұрып» деп, әйтеуір күлмекке жақсы 
дегендей мағынасыз сөздерінен әбден 
шаршадық.

 МЕЙРАМХАНАСЫ  КӨП  МЕМЛЕКЕТ 
өркендемейді

әңгімелесетін адам да көрмедік» деп  
өкпелеп кетеді.  «Балалардың бақы-
тынан несін аяймыз, бәрі солар үшін 
ғой» дейін десең, «Банкет жасап берер 
едім өзім-ақ, Тәңірдің бір жарытпай-
ақ қойғаны-ай!» деп Мұқағали ағамыз 
жырлағандай,  қазір жарып жүрген 
қарапайым қазақ шамалы. Оның үстіне 
айлап, жылдап жинап-тергенін, біреу-
ден немесе банктен несиеге алғанын 
бір күнде өзге біреудің қолына апарып 
салып береді. Сол мейрамхананың иесі 
өз туысың, өз танысың болса бір сәрі, 
әйтеуір өз қазағымызды байытып жа-
тырмыз деп көңіл жұбататын. Олардың 
көбі – өкінішке қарай, шаңыраққа қа-
рамайтын, қазақтың тойшылдығының 
арқасында байығанын түсінбейтін, 
керек десеңіз қазақты менсінбейтін 
өзгелер.  Мұны ар көріп жатқан қазақ та 
шамалы. Өйткені отыз жыл бойы «көп 
ұлттылығымыз – байлығымыз» деген 
саясат үстем болды. 

Өндіріс қайда?

Б үгінгі пысықайлар бір емес, 
бірнеше мейрамхана салатын 

болды. Сөзіміз дәлелді болуы үшін мы-
сал келтірейік. Қазір Талғар қаласынан 
Алматының шығыс шекарасындағы 
«Думан» шағынауданына дейін бар-
жоғы 20 шақырымдай ғана. Осы ара-

дың  барлығы мемлекеттің әлеуметтік 
қорғауынан тыс қалып жатыр деген 
сөз. Ертең зейнеткерлікке шыққанда 
олардың зейнетақысы мардымсыз 
болатыны да анық. Сөйтіп, бұған 
өзін емес, жұмыс берушіні емес, ең 
алдымен мемлекетті айыптап шыға 
келетіні айдан анық.  Ұлттық ішкі 
жалпы өнімде көлеңкелі экономика-
ның үлесі тым жоғары болуының да 
бір себебі сол.  

Сондықтан бұған басқаша қарау 
керек. Бірінші кезекте еліміздің эко-
номикалық саясатындағы, кәсіпкерлік-
тегі, соның ішінде, өндірістік бизнесті 
қолдау тетіктеріндегі кемшіліктерді 
түп-тамырымен жою қажет. Қарапа-
йым  халық егін егіп, мал бағайын 
десе – жер жоқ! Әйтеуір бәрін біреулер 
иемденіп алған. Олардың көпшілігі  
жерді не өзі пайдаланбайды, не өзгеге 
бермейді. Ал солардан жалға алып 
пайдаланайын десе, ауылдағы қарапа-
йым шаруа мен диқанды қаржы жағы 
қинайды.  Банктер беретін несиенің 
үстемақысы жоғары, оның үстіне ауыл-
дағы мүлікті кепілзат ретінде қабылдай 
бермейді.  Сыбайлас жемқорлықтың 
кесірі туралы айтпай-ақ қояйық. Бәрі 
«өзіміз өндіргеннен сырттан арзанға 
әкелген тиімді» деп, неше жылдар 
бойы қалыптасқан экономикалық жү-
йенің быт-шытын шығарып, жаһандану 

Құтмағамбет ҚОНЫСБАЙ

ҮЙІРМЕЖИЫН

Коллажды жасаған – Қалдыбек ОРАЗОВ

Жиынды облыс әкімі аппараты құқық қорғау 
органдарымен жұмыс және ТКҚ қызметін ұйым-
дастыру бөлімінің бас инспекторы Айғана Асанова 
ашып, аталған шара, оқушыларды түрлі ақпараттық 
тосқауылдардан қорғау бағытында өткізіліп отыр-
ғанын жеткізді. 

Облыстық білім басқармасының бас маманы 
Айжан Ізбасар «Ата-ана бақылауы» бағдарламасына 
ата-аналарды қосудың маңыздылығы турасында сөз 
қозғады.

БАЛАҢЫЗДЫ БАҚЫЛАЙСЫЗ БА?
– Бүгінгі көтеріп отырған мәселе – баланың тағ-

дырына қатысты. Оқушылардың өз-өзіне қол салуы, 
зорлық-зомбылыққа ұшырауы қоғамда жиі орын ала-
тын жайт. Оған түрлі сайттар мен ойындар да әсер 
етуде. Өйткені, балалар көп уақытын түрлі сайттарға 
кіріп, ойын ойнаумен өткізеді. Ұялы телефон арқылы 
өзіне қажетті емес ақпараттарды бойына сіңіреді. 
Сол себепті баланың қандай сайтқа кіріп-шыққанын 
бақылап отыру аса қажет. Осы орайда ата-ана балаға 
көп уақыт бөліп, оның немен айналысып жүргенін 
біліп отыруы тиіс, – деді А.Ізбасар. 

Қонаев қаласы әкімі аппаратының бас маманы 
Әйгерім Кенжеқанова «Ата-ана бақылауы: Бала-
ның смартфонын қашықтықтан қалай бақылауға 
болады?» деген тақырыпта баяндама жасады. Ол 
смартфондарда «Ата-ана бақылауы» деген функция 
бар екенін, сол арқылы балалардың ойын ойнауына, 
басқа да сайттар, әлеуметтік желілерде отыруына 
шектеу қоюға болатынын жеткізді.

Облыстық ғылыми-тәжірибелік ақпараттық 
технологиялар орталығының әдіскері Бауыржан 

Тыналиев «Сандық әлемде баланы қалай қорғауға 
болады?» тақырыбында сөз қозғады. 

– 6 жасқа дейінгі балаға міндетті түрде ата-ана 
бақылауы қажет. Өйткені бала бұл жаста интернет 
әлемімен таныса бастайды. 7 жастан гаджетті тұрақты 
қолданады. Осы кезде түрлі ойын ойнауға көшеді. 
11 жастан бастап жасөспірімдік шаққа аяқ басқан 

бала тұрақсыз мінез танытады. Аяқ астынан 
эмоцияға беріледі. Сол кезде ата-ана бақы-
лауының қаншалықты қажеттігі баламен 
бірге талқылануы керек. 14-17 жасында бала 
тәуелсіз ересек адамға айнала бастайды. 
Халықаралық балалар конвенциясының не-
гізінде 13 жастан бастап балаға ерік-таңдау 
беріледі. Баланы бұл кезде құпия аңдудың 
қажеті жоқ. Оның сіздерге деген сенімі бо-
луы керек. Сол себепті барлық мәселені ба-
ламен ақылдаса отырып шешкен жөн, – деді 
әдіскер. Сондай-ақ, баяндамашы балалардың 
интернетке кіруін бақылайтын 4 бағдарлама 
бар екенін, оның тиімдісі «Гугл фемили 

линк» деген қосымша болып табылатынын алға тарт-
ты. «Ата-аналар бақылауы», «Менің балам қайда?» 
қосымшалары арқылы баланың скринін көріп, кіммен 
араласқанын бақылай алатынына тоқталды.

Жиынды бас инспектор Айғана Асанова қоры-
тындылап, бұл күнгі алған ақпараттардың ата-ана-
ларға пайдасы тиеріне сенімділік білдірді.

Облыс әкімдігінің жанындағы 
кәмелетке толмағандардың істері 
және олардың құқықтарын қорғау 
жөніндегі комиссияның жұмыс тобы 
 ата-аналарды «Ата-ана бақылауы» 
бағдарламасына қосу туралы жиын 
өткізді. Оған мектеп директорларының 
тәрбие ісі жөніндегі орынбасарлары, 
балабақша меңгерушілері, ата-аналар 
комитетінің мүшелері қатысты.

Алма ЕСЕНБАЙ

ІЛЕ МЕН БАЛҚАШ – БАЙЛЫҒЫМ

ТАБИҒАТ – ТАЛБЕСІК

Балқаш – Алматы облысының солтүстік шығысындағы 

аудан. Жамбыл, Талғар, сондай-ақ Жетісу облысының Қаратал, 

Көксу, Кербұлақ аудандарымен шектеседі. 3700 гектар аумақты 

алып жатқан табиғатқа бай өңір.

шаруашылықтарға табыс әкелді. 
Сүтті мол беретін «Алатау» сиырлары 
берекені арттырды. Балқаш көлі мен 
Іле атырабынан 1 млн дана ондатр 
терісі дайындалып, 35 мың тонна 
балық ауланды. 

Аудан шаруашылықтарынан 45-70 
мың тонна күріш, 25-30 мың тонна 
арпа-бидай мемлекет қамбасына 
құйылатын. 200-250 мың тонна ірі 
сабақты мал азығы, 40-50 мың тонна 
пішендеме әзірленіп, сүрлем салынды. 
Сөйтіп, облыстың экономика сына 
қомақты үлесін қосқан ырысты, 
күрішті аудан деген атаққа ие болды. 
Құт-береке дарыған,  ынтымағы 
жарасқан, еңбекқор, тарихы терең, 
ауызбірлікті ел екенін айналасына 
паш етті.

Малайсары жотасынан бастау 
алатын ауданның Іле өзені жағалауы 
мен оның атырабында, сыңсыған 
тоғайларында Қызыл кітапқа енген 
жиде, тораңғылдар өседі. Одан басқа 
сексеуіл, тал, шеңгел, сарыағаш, 
жың ғыл, дүзген, теріскен, ши, қара-
барақтар жапырағын жайқалтады. 
Табиғи шабындықтардан құрақ, 
бидайық, қараөлең, мия, қызылмия, 
алабота, жусан, изен, еркек шөп, 
күйреуік, балықкөз, кәріқыз өсетін. 
Қыры қызғалдақпен алаулайтын және 
бұл өңірден емдік қасиеті бар көптеген 
өсімдіктерді кездестіресіз.

Даласында жыртқыш аңдардан  
қасқыр, шибөрі, қамыс арасында 
– мәлін кездессе, тоғайда жабайы 
шошқа, елік, қырда түлкі, қоян, 
сары шұнақ, егеуқұйрық, тасбақа, 
Қызыл кітапқа енген қарақұйрықтар 
жортып жүретін. Ал құстардан қыр-
қыраттарда бүркіт, тазқара, қара-
құс, қырғи, бөктергі, дуадақ, жорға 
дуадақ, шіл, бөдене, бұлдырық, 
кекілік, бозторғай, қараторғай, байғыз, 
жылқышы, қырғауыл, қарға сияқты 
құс түрлері, суда бекіре, сазан, ақамур, 

Кеңес кезінде бүкілодаққа 
мәлім болды.  Өйткені , 
ауыл     ша руашылық өнімде рі 

шет елдерге экспортқа шығарылды. 
Әсіресе, жартылай биязы жүн кілем 
өндірісі үшін таптырмайтын шикізат 
еді. «Дегерестің» асыл тұқымды 
қойы, қаракөл,  оған жергілікті 
малды қосқанда қой-ешкінің саны 
98 мыңға жетті. Етпен қамтамасыз 
ету бағытында 48 мың ірі  қара 
өсірілді. «Сантагертруда», қазақтың 
ақбас, қалмақ сиырының тұқымдары 

таутан, алабұға, жайын, жыланбалық, 
ақбалық және балықтың көптеген 
түрлерімен қатар қаз-үйректің неше 
алуаны кездеседі. Қарабай, қасқалдақ, 
бірқазан, аққу, аққұтан, көкқұтан, 
шағала және көктем кезінде жол-
жөнекей уақытша тоқтайтын құстар 
мен бауы ры мен жорғалаушыларды 
қосып есеп тегенде биоәртүрліліктің 
430-дан ас там түрі қоршаған ортаның 
өзіндік бай лығы ретінде бағаланады.

Аталған өңір Орта Азия табиға-
ты ның жауhары болып саналатын, 

халықаралық дәрежедегі мемлекеттік 
мәні мен мағынасы зор Іле-Балқаш 
атырабына жатады. Іле бойындағы 
қамысты тоғайлар, Балқаш көлі ма-
ңындағы қалың қамыс Тұран жол-
барысының мекені болған. Оның 
соңғысы 1939 жылы Желтораңғы 
ауы лынан 3 шақырым жерде атылған 
екен. 1946 жылы көл жағалауынан ізін 
көрдік деген деректер бар. Жалпы, 
Тұран жолбарысының соңғысы 1978 
жылы Германияның бір қаласындағы 
зообақта өлгені туралы шетелдік 
басылымдарда жарияланған.

Кеңес одағы 1991 жылы тарады. 
Қазақстан өз алдына тәуелсіз мем-
лекет болды. Бұрынғы жүйе құр-
дымға кетіп, жаңа мемлекеттік қоғам 
орнады. Нарықтық экономикаға 
ауыстық. «Балапан басына, тұрымтай 
тұсына» дегендей, тіршіліктің қам-
қаракетімен ел жан-жаққа, қалаларға, 
аудан орталықтарына көше бастады. 
Урбанизация үрдісі қарқынды белең 
алды.

Енді сенбі, жексенбі күндері қала-
дан, жан-жақтан балықшылары мен 
аңшылары бар, демалушылар легі 
өзен-көлдерге, тоғайларға қарай 
ағыла бастады. Мұның көбей гені 
соншалықты, аудан аума ғына кірген 
автокөліктер саны 500-ге дейін 
жететін. Олар кез келген тұсты иеленіп, 
Іле өзені жағалауына, көкмайсаға 
көрпесін жайып, шатырын тігіп заңмен 
тыйым салынған құрал-жабдықтармен 
балық ауласа, соңғы шыққан шетел 
дүрбісі бар мылтықтармен қаруланған 
браконьерлер аң-құсты аямай қыра 
бастады. Өздері қалаған тұсқа от 
жағып, оны сол күйінде қалдырып 
кетіп, оның аяғы өртке ұласты. Таби-

ғатқа зор антропогендік тұрғыда орны 
толмас залал келтірді. Жергілікті 
табиғат қорғаушы инспекторлар 
олармен күресуге қауқарсыз болды. 
Бір инспекторға 18 мың гектар алқап 
бекітіледі, ал оны аралап тексеретін 
егерлердің ескі «Нива» автокөлігіне 
азын-аулақ жанар-жағар май ғана 
бөлінді. Мардымсыз еңбекақыны 
қанағат тұтты. Тоғайдағы қаптап 
жүрген аң-құс, қырдағы жыртылып- 
айырылатын қарақұйрық, көлдегі 
балық көзден бұлбұл ұша бастады. 

Міне, осы жағдайдан қалай шығу 
жолдарын аудан, облыс басшылары 
қарастырып, тиісті деңгейдегі құзырлы 
мекемелер, жергілікті азаматтармен 
біріге отырып қолға алды. Аудан 
аумағына кіреберістегі Миялы ауылы 
тұсындағы көпірге экобекет қойылды. 
Алайда әккі браконьерлер айналма 
жол тауып, ұстатпаудың неше түрлі 

амалдарын ойлап тапты. Бұл іс-шара-
лардан айтарлықтай нәтиже бола 
қоймады. Іле атырабының биоәр-
түрлілігінің жойылып кетуіне қатер 
төнді.

Табиғатты аман сақтап, келер 
ұр паққа қалды рудың ендігі 
жолы Іле атырабын ерекше 

қорғалатын аймаққа айналдыру болды. 
Оның кепілі – заман талабына сай, 
өркениетті елдердегідей мемлекеттік 
табиғи резерват құру еді .  Осы 
бағыттағы жұмыс 2007 жылдан 
басталды. Қазақстан Республикасы 
Ауыл шаруашылығы министрлігі 
Орман және аңшылық шаруашылығы 
комитеті «ТОО центр дистанционного 
зондирования ГИС «ТЕРРА»-мен 
бірлесе жасалған 2011 жылғы 10 
наурыздағы №65 келісімшарты 
бойынша зерттеу жұмыстары жүр-
гізілді. Нәтижесінде «Іле-Балқаш» 
мемлекеттік табиғи резерватының 
тиісті жер көлемі 415164,2 гектар 
болып бекітілді.Табиғи резерватты 
ашу  ға қажетті құжаттар дайындау үшін 
республика деңгейіндегі институт-
тар, құзырлы органдар, мекемелер 
жұмысқа кірісті, 2014 жылдың 22 
қыркүйегінде 415164,2 гектар жерді 
резервке қою туралы Алматы облысы 
әкімінің қаулысы шықты. Табиғи 
резерватқа бөлінетін жер иесі жоқ, 
елдімекеннен алыста орналасқан, 
өндіріс орындары салынбаған, облыс, 
республика деңгейіндегі тасжол, темір 
жол өтпейтін, солтүстік батыс жағы 
Балқаш көлімен шектелген, келешекте 
эко, археологиялық туризмдерді де 
дамытуға таптырмайтын аймақ деп 
шешілді. 

2012 жылы Ресей Федерациясы-
ның Санкт-Петербург қаласында 
«Всемирный фонд дикой природы» 
қорының ұйымдастыруымен өткен 
жиында екі ел Премьер Министр-
лері Тұран жолбарысын қалпы-

на  келт іру ,  Амур жолбарысын 
Қазақстан ға реинтридукциялау тура-
лы келісімшартқа қол қойды. Рес-
пуб лика да ғы барлық жер жағдайы 
ескеріле келіп, Амур жолбарысы-
ның өсіп-өнуіне қолайлы аймақ, бір 
белдеуде жатқан, табиғаты жақын 
Балқаш ауданы, Балқаш көлінің 
жағалауы болып табылды. Қазақстан 
Републикасы Парламент Сенатының 
оты рысында «Всемирный фонд дикой 
природы» қорының мүшелері БҰҰ 
даму бағдарламасы мамандарының 
қатысуымен 10 жыл көлемінде жылына 
1 млн евродан қаражат бөліп, Амур 
жолбарысын реинтрудикциялауға 
дайындық жұмысын жүргізуге таби ғи 
резерватқа көмектесетіндерін жет-
кізді. 

Кейбір институт, ведомство маман-
дары халыққа түсіндіру жұмыс тарын 
дұрыс жүргізбегендіктен «табиғи 

резерват ашылса барлығына тыйым 
салынады, табиғи резерват жеріне 
кіруге, мал бағуға, шөбін шауып 
алуға рұқсат етілмейді, 200-дей жол-
барыс әкелінеді, олар мал тұрмақ 
адамға шабуы мүмкін, басқа жақтан, 
қала маңынан үй-жай сатып алып 
көшсеңіздер дұрыс болады» деген 
қаң қу сөздер ел арасында желдей 
ескені рас. Біраз ауыл азаматтары 
«табиғи резерватты аштырмаймыз, 
қажеті шамалы» деп БАҚ өкілдеріне, 
құзырлы органдарға, Президент 
аппаратына арыз да жазған.

Қазақстан Республиксындағы БҰҰ 
даму бағдарламасы (ПРООН) маман-
дарының қатысуымен ауданда, содан 
кейін Қарой ауылында түсіндірме жұ-
мыстары жүргізіліп, аудан активімен, 
ауыл тұрғындарымен жиындар 
өтіп, мемлекеттік «Іле-Балқаш» 
табиғи резерваты ашылсын деген 
қорытындыға келді. 

Бұл мәселе бойынша респуб ли-
калық телеарнадағы «Айтуға оңай» 
бағдар ламасында БҰҰ даму бағ-
дар ламасының қызметкерлері мен 
аудан, ауыл тұрғындары сұхбат берді. 
Республикалық деңгейдегі газеттерде 
«Қызыл жолбарыспен бірге қызыр 
келеді» деген мақалалар жариялан-
ды. Осы атқарылған жұмыстардың 
нәти же сінде, Ауыл шаруашылығы 
министрлігі, облыс, аудан, ауыл аза-
мат тарының қол дауымен Қазақстан 
Республикасы Үкіметінің 2018 жылғы 
27 маусымдағы №381 қаулысына 
сәйкес «Іле-Балқаш» мем лекеттік 
табиғи резерваты құрылды.

Осы күнге дейін біршама жұмыс-
тар іске асырылғанмен, «Іле-Балқаш» 
резерватының толыққанды жұмыс 
істеп, мемлекетке, халыққа пайдасын 
тигізу үшін төмендегі іс-шараларды 
тездетіп жүзеге асыру қажет: 

– Әкім шілік басқару орталығын 
Бақанас ауылынан Қарой ауылына 
көшіру. Қарой ауылын 5G жылдам 
желідегі интернетпен тұрақты түрде 
қамтамасыз ету. Құрылыс тізімінде 
көр се тілген ғимараттарды тездетіп салу; 

– Қарамерген, Қорыс бекеттерінен 
жоспар ланған ұңғымалы су құрылы-
мын дер кезінде бітіру, абаттандыру. 
Қарабақанас өзегіне жасалып жатқан 
сметалық құжаттарға сай механикалық 
тазалау жұмыстарын жүргізіп, ұзын-
дығы 50 шақырым болатын өзекті 
Қорыс арқылы суландыра отырып 
Балатеңіз бен Балқаш көліне қосып 
тұйықтау, өзек бойындағы фауна мен 
флораның өсіп-өнуіне жағдай жасау. 
Табиғи резерватты тиісті кадрлармен 
жергілікті мектеп оқушыларын жоғары 
оқу орындарына, қажетті мамандықтар 
бойынша грантпен оқуға түсуге квота 
бөлуді қамтамасыз ету;

– Эко-археологиялық туризмді 
дамыту жол дарын қарастыру, туризм 
бойынша кадр лар ды дайындау, жол 
бойындағы сервистерді дамыту. 
Келген туристерге көрсетілетін қызмет 
ассортиментін көбейту. Шетелден, 
өз ішімізден келетін туристерді қа-
былдауға, дайындық жұмыстарын 
белсенді түрде қолға алу. Табиғи резер-
ваттың өзіне түсетін қаражат көзін 
қамтамасыз ету үшін «Арнайы шот» 
ашуды тездету. Ауыл тұрғындарына 
жаңа жұмыс орнын ашу.

«Іле-Балқаш» мемлекеттік табиғи 
резерваты аумағындағы бөлшекте ніп 
қалған көлдерді бір-біріне қосып, 
мелиоративтік жұмыстар жүргізе 
отырып, Балқаш балық шаруа шы-
лығы институттарының маман-
дары мен бірге ондатр, құнды балық 
түрлерінің өсіп-өнуіне, көбеюі мен 
сапасының жақсаруына жағдай 
жасауды іске асыру – уақыт талабы. 
Облыс тарапынан ауданға жаңадан 
салынатын коммуналдық тұрғын 
үйлерден 10 үй мемлекеттік табиғи 
резерватқа келетін мамандар үшін 
Қарой ауылынан салыну керек. 
Кейбір дерек көздерінің айтуынша, 
2025 жылы Амур жолбарысының 
алдыңғы лег і  келмекші .  Бұған 
дайынбыз ба, қимылдайтын уақыт 
жеткен сияқты.

Иә, уақыт сырғып өтіп жатыр. 
Ерекше қорғалатын аймақтардың 
белгілі бір ережесі бар. Аумағындағы 
биоәртүрлікті сақтау, өсіп-өнуіне 
жағдай жасаумен қатар мемлекетке 
пайда әкелетін туризм түрлерінің 
дамуын реттеу, жергілікті тұрғын-
дармен бірлесе отырып жаңа жұмыс 
орындарын ашқан жөн.

Мемлекет басшысының сайлау-
ал ды тұғырнамасында, Қазақстан 
халқына арнаған кезекті Жолдауында, 
халықпен кездесу жиындарында 
шағын және орта бизнесті, туризмді 
дамыту, өңірлік бағдарлама жасау 
туралы тапсырмасымен жақсы таныс-
пыз. Егер де алға қойылған осы 
мақсаттар орындалса, онда шалғайда 
жатқан ауылдар абаттанып, жолдары 
жөнделіп, қосымша жұмыс көздері 
ашылып, әлі күнге жалғасып келе 
жатқан урбанизация үрдісіне тосқауыл 
болып,  тұрғылықты халықтың 
жағдайы жақсарар еді.

І ле  а тырабы –  экотуризмд і 
дамыту  ға  өте  қолайлы аймақ . 
Қаншама шетел туристері қызығып 
қарайтын Іле өзені тармақтарындағы 
адамның көз жауын алатын жүздеген 
көл, флора мен фауна, аң түрлері 
жет кілікті. Археологиялық туризмді 
дамытуға лайықты жер – Миялы 
ауылы. Жібек жолы бойындағы 
бұрынғы аты – Көктам. Мұнда әлі 
зерттелмеген екі бекініс, Бақбақты 
ауылы тұсындағы Көпқорғанда 
екі  оба бар.  Бояулы, Үшжарма, 
Қарой ауылдары маңындағы ескі 
күмбездермен қатар шығырмен 
с у  ш ы ғ а р ы п ,  е г і с  е к к е н  к ө н е 
ирригациялық жүйе сақталған. 
100  жылдан астам тарихы бар 
алқаптар – үлкен Ақтам, кіші Ақтам, 
Қарамерген бекіністері. Туризмді 
дамыту қарқынды қолға алынып, 
дұрыс жолға қойылса, онда тек қана 
резерват орталығы Қарой ауылы ғана 
емес, Балқаш өңіріндегі 10-нан астам 
ауылда қосымша жұмыс көздері 
ашылып, аудан бюджетіне қомақты 
қаражат қосылып, экономикасының, 
әлеуметтік жағдайының дамуына, 
елдің тыныс-тіршілігінің өркендеп-
өсуіне көптеген жағдай жасалар еді.

Тынышбай ДОСЫМБЕКОВ, 
ауыл шаруашылығы 

ғылымдарының докторы, 
Алматы облысының 

Құрметті азаматы 

ТОЙЫН АНА ТАҒЫЛЫМЫ
Т ойын анамыз жайлы толға-

ғанда Аламан атаны айтпай 
өтуге болмас. Сөз басын өз 

заманында танымал тұлға атанып, 
батыр, балуан, сөзі мірдің оғындай 
шешен, даналығымен ел қамқоршы-
сына айналған әділ би Аламан ата-
мыздан бастасақ. Аты тұтастай рулы 
елге айналған атамыздың ұрпақтары 
батыр, білімді болуы да бабадан қалған 
тектілік, қаннан тараған қасиет деп 
білеміз. Міне, сондай Аламан атамыз-
дың ұрпағын ардақтап, ақылын аямай, 
маңдайынан сипап өсіріп, рулы елге 
жеткізген Тойын анамыздың да тарихта 
айтарлықтай орны бар. «Жақсы адам-
ның қадірін ағайын білмес, жат білер, 
Арқасына ердің батқанын иесі білмес, 
ат білер» дегендей, Тойын ана көркіне 
ақылы сай, абыз ана болған», – дейді 
қарт ұстаз Мұқамыр қария. Анамыз 
жайлы қалам алмас бұрын біраз дерек 
жинастырдық. Осы орайда Қытай Ха-
лық Республикасынан келген қандас 
бауырымыз Қуатнұр Сырғабайдың да 
Тойын анамыз жайлы тарқата айтқаны 
көп көмегін тигізді. Данышпан Тойын 
анамыз тарихта болашақты болжай бі-
луімен, адам мен жылқы малын сынай 
алуымен, білімділігімен, сыншылдық 
сипатымен көптің есінде қалған екен. 
Өзінің орамды ойлары мен терең 
толғаныстары арқылы Аламан бидің 
әулетіне тың жаңалықтар қосқан алып 
тұлғалы ана жайлы айтылар жайт көп. 
Аламанның үш әйелінен тараған ұрпақ-
ты баптап, бәйтерек болғанынша аялап 

ҮЙІРМЕҒИБРАТ

«Жеті атасын білмеген – 
жетесіз» деген қазақта қа-
натты сөз бар. Жүзге, руға 
бөлінгеннен Құдай сақтасын, 
бірақ жеті атамызды біліп, 
ұлыларымызды ұрпағымыз-
ға ұлықтап, тегімізді танып, 
тектілік сақтау – қанымызға 
сіңген қасиет. Көнекөз қа-
рияларымыз да ру тарихы 
бабалар тарихы екенін ай-
тады. Әр ұрпақтың ата тегін 
білуі өз шежіресін тануымен 
қатар бауырмашылдықты 
арттыратыны ақиқат.  Осы 
орайда Ұлы жүзде Албан 
бабамыздан тараған, Алжан 
атамыздың бел баласы Ала-
маннан рулы елге айналған 
абыз  анамыз Тойын жайлы 
тарихта айтылып жүрген  
деректерді жинастырып, ой 
толғамақпыз. Өмірі ұрпағына 
өнеге болған асыл анамыз 
жайлы ел аузында жүрген көп 
аңыздың бір парасын ұсыну-
ды жөн көрдім. 

өсірген, халқымен мұңдасып, сырла-
сып, жұрт жүрегінен орын алған асыл 
анамыз шөлдегенге суат, тарыққанға 
қуат болған. Ерекше мейіріміне бөлен-
ген ұрпағы абыз ананың кем-кетікке 
сүйеу, жығылғанға демеу болғанын 
да мақтанышпен айтады. Тапқырлығы 
мен қамқорлығына бас иген халқы 
алтындай асыл жанды ерекше қадір 
тұтқан. Бойынан кішілік, тұқымынан 
кісілік кетпеген. 

Біздің дана халқымыз «Қойшының 
таяғынан, келіннің аяғынан» деген сөз-
ді тектен-текке айтпаған болуы керек. 
Тойын ана Алжанның босағасын келін 
болып аттағаннан бастап Аламанның 
шаңырағына құт дарып, бақ-дәулеті 
артқан. Берекесі көбейіп, керегесі ке-
ңейген Аламан елінің төрт түлік малы 
мыңғырып өсіп, жылқысының санынан 
жаңылған. Мал басының көбейгені 
соншалық ірі қараның көбі ен-таңбасыз 
кеткен. Күндердің бірінде Аламанның 
көп жылқысы жоғалып, бір үйірін ел 
иемденіп, арты дауға айналып, арғысы 
Албанның, бергісі Алжанның билері 
жиналып, ен-таңбасыз кеткен малды 
кімнің малы екенін шешімін кесіп айта 
алмай тұрып қалады. Дәл осы кезде 
Тойын ана араласып, «Шешімін мен 
айтайын Аламанның жылқысы менің 
көз алдымда өскен. Жылқыны айда-
тып әкеліңіздер», – деп өтініш айтады. 
Айтқанындай, абыз ананың алдына 
торы төбел айғыры бар жылқы айдалып 
әкелінеді. Жылқыны айналып шыққан 
Тойын анамыз: «Мына торы төбел ай-

ғыр күрең айғырдың үйіріндегі артқы 
екі аяғы ала торы биенің баласы», – деп 
кесіп айтады. Мұны естіген қазылар 
мен билер «Сен оны қайдан шығар-
дың? Оны қалай дәлелдейсің?» деп 
сенімсіздік танытқанда Тойын анамыз: 
«Қазір күрең айғырдың үйірін жақын-
датыңыздар, мен жігіттерге торы төбел 
айғырды жықтырып, бұрау салдырып, 
құлындатқан дауысын шығарғанда 
торы төбелдің қасына алаяқ торы бие 
келеді», – деп төрелік айтады. Айт-
қанындай, торы төбел айғырға бұрау 
салғанда шыңғырған дауысына шыдай 
алмай, күрең айғырдың үйіріндегі 
алаяқ торы бие жиналған адамдарды 
басып кете жаздап, баласының қасына 
жеткенде таңырқаған көпшілік Тойын 
ананың даналығына қайран қалады. 
Қазылар мен билер торы төбелдің 
үйірі Аламанның жылқысы екендігіне 
шүбәсіз куәлік береді. Дау осылай ше-
шімін тапқан соң, Тойын анамыз торы 
төбелді тұрғызбастан, оқ-дәрі ерітетін 
сабы ұзын үш бұты бар еріткішті 
алдырып, отқа қыздырып, торы төбел-
дің жамбасына басып алады, сөйтеді 
де, Аламанның үш әйелінен тараған 
барлық балаларын жинап: «Құрметті 
балаларым, сендерді шақырған себебім, 
аналарың бөлек болғанымен, әкелерің 
бір Аламанның балаларысыңдар, сен-
дер мына таңбаны көрдіңдер ме? Бұл 
– әрі таңба, әрі сендердің бірліктеріңнің 
белгісі. Таңбаның үш бұты Аламан-
ның үш әйелінен тараған үш ұрпағы, 
ортасындағы қайнаған қорғасындай 

қатады екен. Осылайша, Тойын ана-
дан өрбіген ұрпақ анасының атымен 
аталып, Тойын деп аталған шежірелік 
дәстүр осыдан қалыптасқан деседі. 
Аламан, Аламаннан Тойын деп аталу-
дың негізгі себебі де – осы.

Бірде Аламан би Тойын анаға өзінің 
үш әйелінен тараған ұлдарын сынап бер 
дегенде Тойын ана: «Тектіден текті туа-
ды, тектілік тұқым қуады» деп бірауыз 
сөзбен жауап қатқан көрінеді. Аламан 
би Тойын анамыздың кемеңгерлігіне 
қайран қалып, батасын берген екен 
деседі тарихи деректерде.

Абыз анамыздың данышпандығы 
мен даралығы, тапқырлығы мен дана-
лығы ел аузында айтылып қана қоймай, 
бүгінгі ұрпаққа жазбаша түрде де түрлі 
туындылар арқылы жетіп отыр. Соның 
бірі Жайна Нұрдостың «Көргені жақсы 
көш бастар» кітабында көрініс табады. 
Тойын анамыздың батырлығы мен 
батылдығын, ақиқатқа жақындығын 
айтар жинақта мағлұмат көп. 

Жаугершілік заманның қайшы-
ласқан қалың нөпір шайқасында, 
біздің елдің атақты бір батырының 
беліне улы жебе қадалып, екі өмірдің 
ортасында ажал аузында жанталасып 
жатады. Жаралы батырды ауылға жет-
кізіп, емші, көріпкелдерді алдырып, 
батырды аман алып қалу керектігін 
бұйырады. Көріпкелдер батырдың 
жанын сақтау үшін улы жебені қан 
шығармай өздігінен түсетіндей ету 
керектігін айтады. Ол үшін отағасы-
нан басқа еркек кіндіктіге мүлдем 

етіп дүркіреп, риза болып, батасын 
береді. Батыр көзін ашады, маңда-
йынан қара тер сауғалайды. Жебенің 
орнын дәкемен таңып, ем-дом жа-
сайды, батыр аман қалады. «Үшінші 
рет аттар алдында неге сәл кідіріп 
тұрып қалдыңыз?» деп Тойынның бір 
сенімді ақылшы сырласы сұрайды. 
Сонда Тойын анамыз: «Бір кездері 
көрші ауылдың серісі ауылға келгенде 
сыртынан көріп, мына жігіт не деген 
келбетті деп айтып қалғаным бар еді. 
Сол есіме түсіп, көңіліме сәл күдік 
түсіп, кедергі бола ма деген селкеу 
орнады», – деген екен. Міне, жарына 
адал Тойын анамыз етегін өз жарынан 
басқа жел екеш желге аштырмағаны 
осы оқиғадан көрініп тұр. 

Ел ішінде қамқорлығымен, даналы-
ғымен, тазалығымен танылған Тойын 
анамыз өз заманында да үлкен құрмет-
тің, биік қадірдің иесі болған. Оның әу-
лиелігі мен тапқырлығы жайында аңыз 
әңгімелер ауыздан-ауызға кең таралған. 
Ендігі кезекте сол шежірелерді қағаз 
бетіне түсіріп, асыл ананың өнегесін 
өскелең ұрпаққа жеткізуге тиіспіз. Ұр-
пағының түзу жолдан жаңылмауына, 
даулы жайттардың бітімгершілікпен 
шешім табуына да үлкен үлес қосқан. 
Рулы елдің бірлік-ынтымағын арт-
тырып, іргелі жұрттың анасы болған 
Тойын анамыздың тарихын танып, оны 
қаз-қалпында кейінгі ұрпаққа қалдыру 
– біздің басты міндетіміз. 

Нұрғанат САҒАТҰЛЫ

балқып, бір-бірлеріңмен қорғасындай 
бірігіп, ынтымақ берекелерің артып, 
астындағы оттай ыстық мейірлерің 
тасып, лаулап, қаулап, ормандай тұта-
сып, өсіп-өнулерің үшін ырымдап, осы 
ошақ таңбаны мал-жаныңа бастым», 
– деп өсиетін даналықпен білдірген 
екен. Абыз анамыздың арқасында 
Аламанның ошақ таңбасы осы күнге 
дейін ұрпақтан-ұрпаққа сақталып келе 
жатқаны – осындай тарихтың жемісі.

«Сұрасаң Аламанның Тойынымын,
Жылқыға үш бұт таңба салған
 менмін,
Қастасып қарсы келсең қара малға,
Алдыңды кесіп тастар өткір тіл-

мін», – деген Тойын анамыз ел басына 
күн туған қиыншылық замандарда 
ел-жұртқа ұйытқы, өз алдына бір ауыл 
болып отырады екен. Аламан ата ары-
бері қатынасып тұрады, сонда жолшы-
бай жөн сұраған адамдарға «Тойынның 
ауылына бара жатырмын» деп жауап 

жоламаған, тіпті, саусағының ұшын 
да ұстатпаған ары таза осы ауылдағы 
ақсамайлы аналар батырдың жебе қа-
далған белінен дұғасын айтып, үш рет 
аттаса, улы жебе өздігінен түсетіндігі 
сөз болады. Бұл амалды естіген би 
ауылдағы әйелдерге жарлық түсіріп, 
бір ортаға жинап, болған жағдайды 
жеткізеді. Барлық жиналған әйелдер-
ден ешкім мен адалмын деп ортаға 
шыға алмай абдырап қалады. Тіпті, 
бидің өзі сенетін бәйбіше, тоқалдары 
бармақтарын тістеп, жерге қарайды. 
Бүкіл елдің әйелдерінің тағдыры тал-
қыда тұрғанда ақ кимешегі желбіреп, 
ақ жүзінен нұр төгіліп, Тойын анамыз 
ортаға шығады. Ол көріпкелдің айтуы 
бойынша әуелі бір рет аттағанда улы 
жебе қозғалады, екінші аттағанда жебе 
біраз шығады, үшінші рет аттар алдын-
да анамыз сәл кідіріп тұрып қалады 
да, көп ұзамай үшінші аттағанда жебе 
өздігінен түседі. Қарап тұрғандар ду 

ҮЙІРМЕТІРІЛЕРМЕН ТІРІМІН

Әр  ж ы л ы  1  а қ п а н  к ү н і 
 Еңбекшіқазақ ауданы Түрген 
ауылындағы  А.Жексембеков 

атындағы қазақ орта мектебінде  Абыхан 
Аманбайұлын еске алу мақсатында 
түрлі кештер мен кездесулер, ғылыми 
әдістемелік конференциялар өткізу 
дәстүрге айналған. Өйткені, Абыхан 
Аманбайұлы – осы білім шаңырағының 
бой көтеруіне бір кісідей тер төккен аза-
мат. Тәуелсіздік алған жылдары ауыл 
әкімі болған Абыхан Аманбайұлының 
мұрындық болуымен ауыл тарихында 
қазақ мектебін ашу жөнінде жоғары 
жаққа тынбай ұсыныс жасаудың арқа-
сында әр ауылға шашырап оқыған 50-ге 
тарта баланың басын қосып, 1994 жылы 
қазақ мектебінің қоңырауы сыңғырлай 
соғылып, тарих бетінің жаңа парағы 
ашылған еді. 

Бос қалған бұрынғы балабақшаны 
мектеп ғимаратына лайықтап жабдық-
тау оңай емес. Оның үстіне ғимаратты 
күрделі жөндеуден өткізу керек. Осы 
қым-қуыт шаруалардың ұйымдасты-
рушысы болып, басы-қасында тағы 
 А.Жексембеков жүрді. Оқушыларға 
тарлық ете бастағандықтан, кейін мектеп 
бос тұрған кәсіптік-техникалық учили-
щенің ғимаратына көшірілді. Алғашқы 
оқу жылын 50 оқушымен бастаған Түр-
ген қазақ орта мектебі бүгінде 600-ден 
астам шәкірт білім алатын іргелі оқу 
орнына айналып отыр. Абыхан Аман-
байұлының білім саласын дамытуға 
қосқан үлесі ескерусіз қалмады. Ол сол 
кездегі Оқу министрлігінің «Білім беру 
ісінің үздігі» төсбелгісімен марапаттал-
ды. Сондай-ақ кезінде «Құрмет белгісі» 
орденімен, көптеген медальдармен 
наградталған.

Түрген қазақ орта мектебі бүгінде 
100 жылдық тарихы бар білім ошақта-
рымен иық тіресе, мыңдаған шәкірттерін 
болашаққа аттандырып, ел игілігі үшін 
қызмет етіп жатыр. Ел үмітін ақтаған 
ердің есімі ешқашан ұмытылмақ емес. 
Қазақстан Республикасы Үкіметінің 
2015 жылғы 11 ақпандағы №54 қау-
лысымен өзі іргетасын қалаған қазақ 
мектебіне Абыхан Жексембековтің 
есімі берілді. Бүгінде мектептегі жас 
шәкірттерге ардагер азаматтың саналы 
ғұмыры сан ұрпақ зерделеп оқитын өмір 
оқулығы іспетті. 

Биыл  да  1  ақпанда  Абыхан 
 Жексембековтің туған күніне орай 
«Тұлғаға тағзым – тәуелсіздік тартуы» 
атты ғылыми-практикалық семинар 
өтпек. Мектеп директоры Гүлбақыт 
 Қасымжанованың сөзінше, мұндай іс-ша-
раларды өткізудегі мақсат – тәуелсіздік 
алғаннан кейінгі ел ағаларының өмір жол-
дарын бүгінгі ұрпаққа өнегелеу болмақ. 

– Абыхан Жексембеков көзі тірі-
сінде мектеп оқушыларының білім мен 
тәрбие алуларына қолынан келген бар 
мүмкіншілікті жасап, материалдық-
техникалық базасын нығайтуға күш-
жігерін аямады. 

Әке аманатындай болған мектепке 
Абыхан Жексембековтің ұл-қыздары 
үнемі демеушілік жасап, тығыз қарым-
қатынас орнатқан. Мектептің тыныс-тір-
шілігін, материалдық-техникалық база-
сының нығаюын үнемі өзінің назарында 
ұстап отырған қамқоршылық кеңестің 
төрағасы, биология ғылымдарының кан-
дидаты Мәншүк Жексембекова Түрген 
ауылында жаңғақ ағашын отырғызып, 

оқушылардың ғылыми жұмыспен шұ-
ғылдануына жол ашты. Мектеп аула-
сына түрлі қылқанжапырақты ағаштар 
екті. Сонымен қатар интернет желісіне 
қосылған ноутбуктермен, конференс-үс-
тел, интерактивті панель, соңғы үлгідегі 
жиһаздармен, әдістемелік құрылғылар-
мен толықтырылған заманауи мұғалім-
дер бөлмесін жасақтап берді. Кітапхана 
қорын толықтырып отыру да назардан 
тыс қалған емес, – дейді мектеп дирек-
торы Гүлбақыт Қасымжанова.

А т а л ғ а н  м е к т е п т е  А б ы х а н 
 Жексембеков атындағы мұражай бар. 
Уақыт озған сайын елін сүйген ердің 
саусағы тиген заттардың бәрі қымбат. 
Соның бірі – көрнекті мемлекет және 
қоғам қайраткері Дінмұхамед  Қонаевпен 
бірге түскен фотосы. Бұл фото зама-
нымыздың заңғар тұлғасына деген ел 
құрметінің ескерткішіндей көрінеді. 

– Ол кез тәуелсіздік таңы атып, ел 
өзінің танымал тұлғаларын ардақтап, 
оларға ауыл мен мектеп, көше аттарын 
бере бастаған шақ еді. Сол жылдары 
Абыхан Жексембеков Түрген ауылдық 
округінің әкімі болатын. Бір күні ол 

ақсақалдар мен ауыл белсенділерін 
әкімдікке шақырып, көптен бері тол-
ғандырып жүрген ойын ортаға салады. 
Ол – осы ауылдағы Ильич атындағы орта 
мектептің атын өзгертіп, оны қазақтың 
қадірлісі  Дінмұхамед  Қонаевтың атымен 
атау туралы еді. Ұсыныс бірауыздан 
қолдау табады да, көп кешікпей ардақты 
ақсақалдың келісімін алу үшін Алматыға 
делегация жіберіледі. Д.Ахметұлының 
келісімін алып, ақ дастарқанынан дәм 
татқан қарапайым ауыл адамдары үлкен 
қуанышпен оралады, – дейді мектеп 
директорының оқу ісі жөніндегі орын-
басары Рысгүл Шалғымбаева.

Бүгінде ол мектеп Дінмұхамед 
Қонаев ақсақалдың атымен аталады. 
Салтанатты жиынға Димаш атаның өзі 
арнайы келіп қатысып, түргендіктерге 
алғыс айтқан екен. Кейін осы ауылдағы 
бір көшеге көпшіліктің ұсыныс-тілегі 
бойынша  Дінмұхамед Қонаевтың есімі 
беріледі. Міне, бұл қазақтың қайталан-
бас тұлғасына көзі тірісінде көрсетілген 
ерекше құрмет еді. Осыны ұйымдас-
тырып, басы-қасында жүрген Абыхан 
Жексембеков болатын.

Қазір Абыхан Жексембеков атындағы 
мектептің педагогикалық ұжым мүшелері 
кәсіби-шығармашылық потенциалын 
дамыту мақсатында облыс, республика 
көлемінде ғылыми-әдістемелік кон-
ференциялар ұйымдастырып тұрады. 
Қаныш Сәтбаев атындағы Қазақ ұлттық 
техникалық зерттеу университеті,  Каспий 
қоғамдық университеті, Тұран уни-
верситеті, әл-Фараби атындағы  ҚазҰУ 
және ҚазҰПУ-дың профессорлары мен 
 Алматы қаласындағы физика-математика 
бағытындағы Назарбаев зияткерлік мек-
тебі мұғалімдерімен іс-тәжірибе алмасу-
ды да дәстүрге айналдырған.

Абыхан Жексембеков 1937 жылдың 
1 ақпаны күні Қаракемер ауылында 
дүниеге келген. 1954 жылы мектеп-
интернатын бітіріп, «Түрген УМСХ-
22» комбайнер-механиктер тобында 
оқыды. 1963 жылы Зоотехникалық-мал 
дәрігерлік институтты қызыл диплом-
мен бітірді. Еңбек жолын 1963 жылы 
Шелек ауылындағы «Горный овцевод» 
кеңшарында мал дәрігері болудан бас-
тады. Бала жасынан еңбекке араласып, 
өмірдің ыстық-суығына шыңдалған 
жан кез келген істе ұйымдастырушы-
лық қабілет-қарымымен көзге түсіп, 
қандай қиындықтардан болсын жол 
таба біледі. Рас, тәуелсіздіктің алғашқы 
жылдарында, сондай-ақ, еліміз нарық-
тық экономикаға көше бастағанда, 
көпшіліктің не істерін білмей, әрі-сәрі 
күйде қалғаны әлі ұмытыла қойған жоқ. 
Заман талап етіп отырған нарықтық 
экономиканы Абыхан Аманбайұлы 
жатсынбады. Оның қыры мен сырын 
зерделей келіп, «Түрген» жеке шаруа-
шылық фирмасын құрды. Шаруашы-
лықта еңбек ұйымдастырудың жаңаша 
әдісін қалыптастыруды қолға алды. 
Бұл ісі басқаларға өнеге болып, талай 
ауылдастары өз тіршіліктерін өздері 
ұйымдастыра бастады. Ол 1992-2000 
жылдар аралығында Түрген ауылдық 
округінің әкімі қызметін атқарды. Оның 
әкім болып істеген жылдардағы атқар-
ған шаруаларын ауылдастары бүгінде 
үлгі-өнеге ретінде айтып, жиі естеріне 
алады. Осындайда бабалардың «Ел үмі-
тін ер ақтар, ер атағын ел сақтар» деген 
дана тағылымы ойға оралады.

Еңбекшіқазақ ауданы

ЕЛ ҮМІТІН АҚТАҒАН 

Ерзат АСЫЛ

Коллажды жасаған – Қалдыбек ОРАЗОВ

Алаш ардақтысы Жүсіпбек 
 Аймауытовтың «Естеріңізде болсын: 
қара халықтың мәдениетті болуынан 
мәдениетті кісінің қазақ болуы қиын, 
баласына осы бастан ұлт рухын сіңі-
ріп, қазақ өміріне жақындатып тәр-
биелеу керек» деген сөзі ана тілімізде 
білім берудің аса маңыздылығын аң-
ғартса керек. Бүгінде ұлтжанды аза-
маттар мемлекеттік тілдің мәртебесін 
мектеп қабырғасынан бастау қажет 
екендігін жиі айтып келеді. Біз сөз 
өткелі отырған Абыхан  Жексембеков 
тәуелсіздіктің елең-алаң шағында 
Түрген ауылында қазақ орта мекте-
бінің ашылуына тікелей мұрындық 
болған, қандай қызмет атқарса да, 
ұлт ұпайын түгендеген жан еді. 

Алматы облысы әкімдігінің
2023 жылғы 25 желтоқсандағы

«Алматы облысының су объектілерінің су қорғау 
 аймақтары, белдеулерін және оларды шаруашылықта 

 пайдалану арнайы режимін белгілеу туралы»
№453 қаулысына өзгеріс енгізу туралы

Алматы облысының әкімдігі ҚАУЛЫ ЕТЕДІ:
1. Алматы облысы әкімдігінің 2023 жылғы 25 желтоқсандағы «Алма-

ты облысының су объектілерінің су қорғау аймақтары, белдеулерін және 
оларды шаруашылықта пайдалану арнайы режимін белгілеу туралы» №453 
қаулысына (Нормативтік-құқықтық актілерді мемлекеттік тіркеу тізілімінде 
№6024-05 болып тіркелген) мынадай өзгеріс енгізілсін:

көрсетілген қаулының 1-қосымшасы осы қаулының қосымшасына сәйкес 
жаңа редакцияда жазылсын.

2. «Алматы облысының табиғи ресурстар және табиғатты пайдалануды 
реттеу басқармасы» мемлекеттік мекемесі Қазақстан Республикасының 
заңнамасында белгіленген тәртіппен:

1) осы қаулыны Алматы облысы Әділет департаментінде мемлекеттік 
тіркелуін;

2) осы қаулының ресми жарияланғанынан кейін Алматы облысы әкімді-
гінің интернет-ресурсында орналастырылуын қамтамасыз етсін.

3. Осы қаулының орындалуын бақылау облыс әкімінің жетекшілік ететін 
орынбасарына жүктелсін.

4. Осы қаулы оның алғашқы ресми жарияланған күнінен кейін күнтізбелік 
он күн өткен соң қолданысқа енгізіледі.

Облыс әкімі    М. СҰЛТАНҒАЗИЕВ

«КЕЛІСІЛДІ»
 Қазақстан Республикасы
 Су ресурстары және ирригация министрлігі
 Су шаруашылығы комитетінің
 Су ресурстарын пайдалануды реттеу
 және қорғау жөніндегі Балқаш-Алакөл бассейндік
 инспекция

     2023 жылғы  «____»
     «__________» № ______ 
     қаулысына 1-қосымша

Су қорғау аймақтары мен белдеулері белгіленетін
су объектілері тізімі

№

Атауы

Су 
қорғау 
аймақ-

тарының 
ені, метр

Су қорғау 
белдеу-
лерінің 

ені, метр

1 Щипалка өзенінің су қорғау аймақтары мен 
белдеулері

500-600 35-100

2 Шығыс Қарабұлак өзенінің су қорғау аймақтары 
мен белдеулері

500-600 100

3 Саты өзенінің су қорғау аймақтары мен 
белдеулері

500-600 100

4 Кіші Жалаңаш өзенінің су қорғау аймақтары мен 
белдеулері

500-600 100

5 Чадай бұлағының су қорғау аймақтары мен 
белдеулері

500-600 35-100

6 Муаш өзенінің су қорғау аймақтары мен 
белдеулері

500 100

7 Түрген-Қарасу өзенінің су қорғау аймақтары мен 
белдеулері

500-600 35-100

8 Бахтияр өзенінің су қорғау аймақтары мен 
белдеулері

500-600 35-100

9 Төрткөл өзенінің су қорғау аймақтары мен 
белдеулері

500-600 35-100

10 Жарылған өзенінің су қорғау аймақтары мен 
белдеулері

500-600 35-100

11 Баубек бұлағының су қорғау аймақтары мен 
белдеулері

500-600 35-100

12 Үлкен Шарын өзенінің су қорғау аймақтары мен 
белдеулері

500-600 35-100

13 Тас Шарын бұлағының су қорғау аймақтары мен 
белдеулері

500-600 35-100

14 Қайназар өзенінің су қорғау аймақтары мен 
белдеулері

500-600 35-100

15 Шақабай өзенінің су қорғау аймақтары мен 
белдеулері

500-600 35-100

16 Шолақ-Қарғалы өзенінің су қорғау аймақтары мен 
белдеулері

500-600 35-100

17 Тюремный өзенінің су қорғау аймақтары мен 
белдеулері

500-600 35-100

18 Сасықпай-Қарасу өзенінің су қорғау аймақтары 
мен белдеулері

500-600 35-100

19 Кұтырған өзенінің су қорғау аймақтары мен 
белдеулері

500-600 35-100

20 Алдияр өзенінің су қорғау аймақтары мен 
белдеулері

500-600 35-100

21 Шығыс Дегерес өзенінің су қорғау аймақтары мен 
белдеулері

500-600 100

22 Қарасу-Южный өзенінің су қорғау аймақтары мен 
белдеулері

500-600 35-100

23 Сарғамыс өзенінің су қорғау аймақтары мен 
белдеулері

240-600 35-100

24 Сорбұлақ өзенінің су қорғау аймақтары мен 
белдеулері

500-600 35-100

25 Бестерек-Қарасу өзенінің су қорғау аймақтары 
мен белдеулері

500-600 35-100

26 Есентай (Весновка) өзенінің су қорғау аймақтары 
мен белдеулері

500-600 35-100

27 Қотырбұлақ өзенінің су қорғау аймақтары мен 
белдеулері

500-600 35-100

28 Джигитовка өзенінің су қорғау аймақтары мен 
белдеулері

500-600 35-100

29 Қарасу өзенінің су қорғау аймақтары мен 
белдеулері

500-600 35-100

30 Мутная протока бастауының су қорғау аймақтары 
мен белдеулері

500-600 35-100

31 Аршалысай өзенінің су қорғау аймақтары мен 
белдеулері

500-600 100

32 Көксай өзенінің су қорғау аймақтары мен 
белдеулері

500 100

33 Самамбай-Карасу бұлағының су қорғау 
аймақтары мен белдеулері

500-600 35-100

34 Жіңішке өзенінің су қорғау аймақтары мен 
белдеулері

500-600 35-100

35 Лушев өзенінің су қорғау аймақтары мен 
белдеулері

500-600 35-100

36 Рахат-Микушенко өзенінің су қорғау аймақтары 
мен белдеулері

500-600 35-100

37 Саламатка өзенінің су қорғау аймақтары мен 
белдеулері

500-600 35-100

38 Могильный бастауының су қорғау аймақтары мен 
белдеулері

500-600 35-100

39 Садырсу өзенінің су қорғау аймақтары мен 
белдеулері

600 100

40 Бесағаш өзенінің су қорғау аймақтары мен 
белдеулері

500-600 35-100

41 Көльсай өзенінің су қорғау аймақтары мен 
белдеулері

500-600 100

42 Терісбұтақ өзенінің су қорғау аймақтары мен 
белдеулері

500-600 100

43 Кенсай өзенінің су қорғау аймақтары мен 
белдеулері

500 100

44 Қара-Арша өзенінің су қорғау аймақтары мен 
белдеулері

500-600 35-100

45 Грязный бұлағының су қорғау аймақтары мен 
белдеулері

500 100

46 Жылысай өзенінің су қорғау аймақтары мен 
белдеулері

500 35-100

47 Байтал-Саз өзенінің су қорғау аймақтары мен 
белдеулері

500-600 35-100

48 Сүмбе өзенінің су қорғау аймақтары мен 
белдеулері

500-600 100

49 Ұзын-Бұлақ бұлағына су қорғау аймақтары мен 
белдеулері

500-600 55-100

50 Хасан өзенінің су қорғау аймақтары мен 
белдеулері

500-600 100

51 Қара-Джерік өзенінің су қорғау аймақтары мен 
белдеулері

500-600 35-100

52 Ақтерек өзенінің су қорғау аймақтары мен 
белдеулері

500-600 35-100

53 Жарсу өзенінің су қорғау аймақтары мен 
белдеулері

500-600 35-100

54 Хасансай бұлағының су қорғау аймақтары мен 
белдеулері

500-600 55-100

55 Ұзын-Құнғайлы-Басы өзенінің су қорғау 
аймақтары мен белдеулері

500 35

56 Шұнқұрсай өзенінің су қорғау аймақтары мен 
белдеулері

500-600 35-100

57 Құрметті өзенінің су қорғау аймақтары мен 
белдеулері

500-600 35-100

58 Кішікаксусай өзенінің су қорғау аймақтары мен 
белдеулері

500-600 35-100

59 Шет-Шийбут өзенінің су қорғау аймақтары мен 
белдеулері

500-600 100

60 Талдысай өзенінің су қорғау аймақтары мен 
белдеулері

500-600 55-100

61 Супатсай өзенінің су қорғау аймақтары мен 
белдеулері

500-600 35-100

62 Бельшабар өзенінің су қорғау аймақтары мен 
белдеулері

500-600 35-100

63 Иссычка өзенінің су қорғау аймақтары мен 
белдеулері

500-600 35-100

64 Ташты-Қара өзенінің су қорғау аймақтары мен 
белдеулері

500-600 35-100

65 Талдыбұлақ өзенінің су қорғау аймақтары мен 
белдеулері

500-600 100

66 Қырғауылды өзенінің су қорғау аймақтары мен 
белдеулері

500-600 35-100

67 Долайты өзенінің су қорғау аймақтары мен 
белдеулері

68 Үлкен Ақсу өзенінің су қорғау аймақтары мен 
белдеулері

69 Кіші Ақсу өзенінің су қорғау аймақтары мен 
белдеулері

70 Құрметті өзенінің су қорғау аймақтары мен 
белдеулері

71 Қақпақ өзенінің су қорғау аймақтары мен 
белдеулері

    

                                                        Алматы облысы әкімдігінің 
    2023 жылғы « ___ » ___________
    № _____ қаулысына 2-қосымша 

Алматы облысының су объектілерінің су қорғау 
аймақтары мен белдеулерін шаруашылықта пайдалану 

арнайы режимі

1. Су қорғау белдеулерінің шегінде:
1) су объектілерінің сапалық және гидрологиялық жай-күйін нашарла-

татын (ластану, қоқыстану, сарқылу) шаруашылық қызметіне немесе өзге 
де қызметке;

2) су шаруашылығы және су жинайтын құрылысжайлар мен олардың 
коммуникацияларын, көпірлерді, көпір құрылысжайларын, айлақтарды, 
порттарды, пирстерді және су көлігі қызметіне байланысты өзге де көліктік 
инфрақұрылым, кәсіпшілік балық өсіру, балық шаруашылығы технологиялық 
су айдындары объектілерін, жаңартылатын энергия көздерін (гидродинами-
калық су энергиясын) пайдалану объектілерін, сондай-ақ су объектісіндегі 
рекреациялық аймақтарды қоспағанда, демалыс және (немесе) сауықтыру 
мақсатындағы ғимараттар мен құрылысжайларды салмай, ғимараттар мен 
құрылысжайларды салуға және пайдалануға. Осы тармақшаның ережесі 
Қазақстан Республикасы Су кодексінің 145-1-бабында көрсетілген шарттарды 
ескере отырып қолданылады;

3) бау-бақша егуге және саяжай салуға жер учаскелерін беруге;
4) су объектілерінің және олардың су қорғау аймақтары мен белдеулерінің 

ластануын болғызбайтын құрылыстармен және құрылғылармен қамтамасыз 
етілмеген қазіргі бар объектілерді пайдалануға;

5) жекелеген учаскелерді шалғындандыруға, егін егуге және ағаш отыр-
ғызуға арналған жерлерді өңдеуді қоспағанда, топырақ және өсімдік қабатын 
бұзатын жұмыстарды жүргізуге (оның ішінде жер жыртуға, мал жаюға, 
пайдалы қазбаларды өндіруге);

6) шатыр қалашықтарын, көлік құралдары үшін тұрақты тұрақтарды, 
малдың жазғы жайылым қостарын орналастыруға;

7) пестицидтер мен тыңайтқыштардың барлық түрлерін қолдануға жол 
берілмейді.

2. Су қорғау аймақтарының шегінде:
1) су объектілерін және олардың су қорғау аймақтары мен белдеулерінің 

ластануы мен қоқыстануын болғызбайтын құрылыстармен және құрылғы-
лармен қамтамасыз етілмеген жаңа және реконструкцияланған объектілерді 
пайдалануға беруге;

2) ғимараттарға, құрылыстарға, коммуникацияларға және басқа да объ-
ектілерге реконструкция жүргізуге, сондай-ақ құрылыс, су түбін тереңдету 
және жарылыс жұмыстарын жүргізуге, пайдалы қазбалар өндіруге, кәбіл, 
құбыр және басқа да коммуникацияларды төсеуге, белгіленген тәртіппен 
жергілікті атқарушы органдармен, бассейндік инспекциялармен, қоршаған 
ортаны қорғау саласындағы уәкілетті мемлекеттік органмен, халықтың са-
нитариялық-эпидемиологиялық саламаттылығы саласындағы мемлекеттік 
органмен және басқа да мүдделі органдармен келісілген жобасы жоқ бұр-
ғылау, жер қазу және өзге де жұмыстар жүргізуге;

3) тыңайтқыштар, пестицидтер, мұнай өнімдерін сақтайтын қоймалар-
ды, көлік құралдары мен ауыл шаруашылығы техникасына техникалық 
қызмет көрсету, оларды жуу пункттерін, механикалық шеберханаларды, 
тұрмыстық және өнеркәсіп қалдықтарын төгетін құрылғыны, аппарату-
раларды пестицидтермен толтыратын алаңдарды, авиациялық-химиялық 
жұмыстар жүргізуге арналған ұшу-қону жолақтарын орналастыруға және 
салуға, сондай-ақ судың сапасына кері әсер ететін басқа да объектілерді 
орналастыруға;

4) мал шаруашылығы фермалары мен кешендерін, сарқынды су жина-
ғыштарды, сарқынды сумен суарылатын егістіктерді, зираттарды, мал қо-
рымдарын (биотермиялық шұңқырларды), сондай-ақ жерүсті және жерасты 
суларының микробпен ластану қаупіне себепші болатын басқа да объектілерді 
орналастыруға;

5) жүктелім нормасынан асырып мал жаюға, су тоғандарының режимін 
нашарлататын мал тоғыту мен санитариялық өңдеуге және шаруашылық 
қызметінің басқа да түрлеріне;

6) су көздеріндегі су кемерінен екі мың метрге жетпейтін қашықтықта 
орналасқан ауыл шаруашылығы дақылдары мен орман екпелерін пестицид-
термен авиациялық өңдеу және авиация арқылы минералдық тыңайтқыш-
тармен қоректендіру тәсілін қолдануға;

7) концентрациясының жол берілетін шегі белгіленбеген пестицидтерді 
қолдануға, қардың үстіне тыңайтқыш себуге, сондай-ақ залалсыздандырыл-
маған көң қосылған сарқынды суды және тұрақты хлорорганикалық пести-
цидтерді тыңайтқыш ретінде пайдалануға жол берілмейді.

Су қорғау аймағында мәжбүрлі санитариялық өңдеу жүргізу қажет болған 
жағдайда уыттылығы әлсіз және орташа тұрақсыз пестицидтерді қолдануға 
жол беріледі.

Мемлекеттік қызметкер өз қызметінде 
қоғам мен мемлекет тарапынан ерекше се-
німге ие болған мемлекетіміздің бейнесі және 
айнасы болып саналады және бұл орайда 
мемлекеттік қызметшілердің моральдық-
әдептілік бейнесіне жоғары талаптар қояды. 

Мемлекеттің өркендеп-өсуіне әрбір мем-
лекеттік қызметші өзінің білімін, тәжірибесін 
және барлық күш-жігерін жұмсап, адал еңбек 
етуінің нәтижесінде қол жеткізуге болатынды-
ғын ұмытпауымыз қажет.

Мемлекеттік қызметкер мәртебесін иелену 
қоғам алдында ерекше жауапкершілікте болу 
ғана емес, сол мәртебені жоғалтып алмай ұстап 
өту – әр азаматтың басты міндеті. 

Қызмет барысында азаматтармен тікелей жұ-
мыс жүргізетіндігін және әртүрлі тұлғалармен 
үнемі байланыста болатындығын ескере келе, 
мемлекеттік қызметкердің қабылданған әдеп 
нормаларын сақтау мемлекет пен қоғам арасын-
дағы қарым-қатынастың қаншалықты сапалы, 
жоғары деңгейде екендігін көрсететін негізгі 
өлшемдерінің бірі болып есептеледі.

Мемлекеттiк қызметшiлердiң моральдық-а-
дамгершiлік бейнесiне және iскерлiк қасиетте-
ріне қойылатын талаптарды жоғарылату мақса-
тында Қазақстан Республикасы Президентінің 
2015 жылғы 29 желтоқсандағы №153 Жарлы-
ғымен «Қазақстан Республикасы мемлекеттік 
қызметшілерінің Әдеп кодексі» бекітілген. 

Аталған кодексте Қазақстан Республикасы-
ның мемлекеттік қызметі қоғам өмірінде ерекше 
рөл атқаратындығы және ол қоғамның тыныс-
тіршілігін қамтамасыз ету және қоғамдық 
мүдделерді ең үздік және тиімді тәсілмен 
қанағаттандырумен ұштасатындығы айтылып 
өткен. Сонымен қатар мемлекеттік қызмет қоғам 
мүдделеріне адалдық танытуға және Қазақстан 
халқының бірлігі мен елдегі ұлтаралық келісімді 
нығайтуға ықпал етуге, мемлекеттік тіл мен бас-
қа тілдерге, Қазақстан халқының дәстүрлері мен 
ғұрыптарына құрметпен қарауға міндеттейді.

Мемлекеттік қызметшілер өз қызметінде 
мемлекеттік саясатты ұстануға және оны дәйекті 
түрде іс жүзіне асыруға, қоғамның мемлекеттік 
қызметке, мемлекет пен оның институттарына 
деген сенімін сақтауға және нығайтуға ұмтылуы 
тиіс екендігі де ескертілген.

Қазақстан Республикасы мемлекеттік қыз-
метшілерінің кодексі мемлекеттік қызметшілер-
дің қызметтік әдебінің стандарттарын белгілей-
ді және қоғамның мемлекеттік органдарға деген 
сенімін нығайтуға, мемлекеттік қызметте өзара 
қарым-қатынастың жоғары мәдениетін және 
парасаттылық атмосферасын қалыптастыруға, 
сондай-ақ мемлекеттік қызметшілердің әдеп-
сіз мінез-құлық жағдайларының алдын алуға 
бағытталған.

Кодекстің 2-тарауы мемлекеттік қызметші-
лердің қызметтік әдебінің негізделген келесідей 
қағидаттарын белгілейді:

– адал ниеттілік – қоғам игілігі үшін мемле-
кетке кәсіби және жауапты қызмет ету;

– адалдық – өз міндеттеріне шынайы көз-
қарас;

– әділдік – жеке және заңды тұлғалардың, 
қоғамдық топтар мен ұйымдардың ықпалына 
қарамастан, заңды шешім қабылдау және кез 
келген мән-жайлар бойынша біржақтылық пен 
субъективтілік себебінен адамдарды кемсітуге 
жол бермеу;

– ашықтық – жұртшылықпен жұмыс істеуге 
дайын екенін көрсету және өз іс-қимылының 
ашықтығын қамтамасыз ету;

– сыпайылық – азаматтар мен әріптестерге 
дұрыс және құрметпен қарау;

– клиентке бағдарлану – мемлекеттік қыз-
меттерді тұтынушы ретінде халықтың сұраныс-
тарына толықтай бағдарлай отырып, көрсетіле-
тін мемлекеттік қызметтердің сапасын арттыру 
және жолданымдарды қарау кезiнде төрешiлдiк 
көрiнiстерiне және әуре-сарсаңға салуға жол 
бермеу жөнінде шаралар қабылдау.

Осындай қағидаттарды жадында сақтап, 
ар-ұждан бақылауын іске қосып, өз міндетін 
саналы түрде түсініп және айтылған сөздері мен 
жасайтын әрекеттері үшін моральдық жауапкер-
шілікті қабылдап, қоғам алдында адал қызмет 
еткен жағдайда ғана мемлекеттік қызметші 
туралы оң пікір қалыптасады.

Мемлекеттік қызметшілердің жоғары құн-
дылықтарды ұстануы жазадан, сыннан немесе 
бақылаудан қорыққандықтан емес, өзінің ішкі 
ерік-жігерімен, ниет қалауымен саналы түрде 
орындалған жағдайда ғана сапалы мемлекеттік 
қызмет ұсынылады.

Қорыта келе, қоғам мен мемлекет арасын-
дағы қарым-қатынас әр кезде екі тараптың 
қатысуымен орнаған, сондықтан белгілеген 
қағидаттарды қабылдап, оны үнемі ұстанып 
жүруді тек бір тарапқа жүктеумен шектелу 
мүмкін емес, әрине, бұл жүйеде қоғам тарапы да 
өз үлесін қосуы қажет, яғни, әрбір азамат өзінің 
азаматтық құқықтарын, міндеттері мен жауап-
кершіліктерін саналы қабылдап, қоғам мен 
мемлекеттік басқару аппараты арасында әділдік, 
адалдық және парасаттылық принциптеріне 
негізделген қарым-қатынас орнатуға ұмтылып, 
әрекеттенетін болса, халық пен мемлекеттік 
аппараттың арасындағы байланыс нығайып, 
ынтымақтастыққа жол ашатын болады. 

Таяуда Есік археологиялық өлкета-
ну музейі жаңа жәдігермен толықты. 
Ол – ата-бабамыздың жаугершілік 
заманда қолданған жауынгерлік қа-
рулары мен ат әбзелдері. Көне зат-
тарды Есік қаласының тұрғыны Серік 
Ешмұханбетов музей қорына табыста-
ған. Музей қызметкерлерінің сөзінше, 
ол кісі аталған жәдігерлерді кездейсоқ 
тауып алып, біраз жыл ұқыптылықпен 
сақтаған. Сөйтіп, жақында 20-дан аса 
жәдігерді музей қорына өткізген. 

Аталған көне заман бұйымдары 
арасында жүзі доға іспеттес пышақтар 
тұрмыста жиі қолданылған болуы 
мүмкін. Табылған жәдігерлер арасында 
келушілер қызығушылық танытатын 
көне заттардың бірі – жебе ұштары. 
Сырт келбеті қауырсынға ұқсас. Қиғыш 
сызық, қыры кең болуына байланысты 
аң аулауға немесе сауытсыз жауынгер-
лерді жоюға арналған деуге болады. 

– Бұл – біз үшін үлкен олжа. 
Аталған жәдігерлер алда кәсіби 

Ерзат АСЫЛ

Мәдениеттің киелі 
ошақтарының бірі му-
зей екені анық.  Бүгін-
де  мұражай  қорларын 
сақтау және дамыту, 
насихаттау бағытында 
көлемді жобалар жүзеге 
асуда. Ең бастысы, осы 
шараларды атқаруда 
ұлтымыздың болашағы 
– өскелең  ұрпаққа өткен-
нен сыр шертетін экспо-
наттардың маңызын жете 
түсіндіруге басымдылық 
берілуде.

мамандардың арнайы сараптауына 
жіберіледі. Олар жәдігерлерді жүйелі 
түрде зерттеп, нақты қай ғасырға тән 
екендігін межелеп, құрамы мен өзге 
де ерекшеліктерін анықтайды. Содан 
кейін ғана біз жауынгерлік қарулар 
мен ат әбзелдерін музей қорына алып, 
келушілердің назарына ұсына ала-
мыз. Былтыр музей қоры 50-ден астам 

жәдігермен толықты. Міне, биыл жыл 
басынан бері осындай тосынсыйға  
кенеліп отырмыз. Қолында көне 
жәдігері бар кез келген адам біздің 
қорға өз бұйымын табыстай алады, 
– дейді музей меңгерушісі Нариман 
Тайжанова.

Еңбекшіқазақ ауданы

ҚЫС ҚЫЗЫҒЫ

Қыстың қызықты көрінісі Қарасаз ауылдық әкімдігінің 
қолдауымен және ауыл азаматы Рашит  Қалқанбаевтың 
мұрындық болуымен жасалды. Алғашында ауыл балала-
ры мұзтаудың жанына барып, сырғанақ ойнап жүретін. 
Кейіннен тұрғындар да жиі келіп, тамашалайтын болған. 

Мұзбалақ ақын Мұқағалидың ауылы 
– қасиетті Қарасаздан қонақ үзілмей-
тінін жақсы білеміз. Енді аталған ел-
дімекенге атбасын бұратындардың 
саны одан да көп болмақ. Бұған себеп 
– ауыл шетінен алыстан көз тартатын 
мұзтаудың пайда болуы.

Бірінен-бірі естіп, көрші ауылдың халқы да таулы аймақ-
тың әсем табиғатымен үйлесім тапқан мұзтауды көруге 
асыққан. 

Жуырда Қарасаз ауылдық әкімдігі мен Еркін Ібітанов 
атындағы Мәдениет үйінің ұйымдастыруымен мұзтаудың 
жанында ауыл тұрғындарының көңілін көтеріп, балаларға 
қуаныш сыйлау мақсатында іс-шара өткен болатын. Кел-
ген қонақтар мұзтаудың сұлулығына тамсанып, шанамен 
сырғанап, таза ауада демалып қайтты. Көрші аудандардан 
да арнайы келіп жатқандар аз емес.

Алдағы уақытта бұл жер қоршалып, тал-теректер 
отырғызылып, демалыс алаңына айналады деген жос-
пар бар.   

ӨЗ ТІЛШІМІЗ
 Райымбек ауданы

Алуа бүгін тағы да күн көтеріле оянды. Басқа бауырлары таңмен таласып, 
мал жайғауға кеткен. Ата мен әжесінің ерке қызы ғана осылай ұйқысы 
қанғанда бір-ақ орнынан тұратыны бар. Есесіне, малды өріске айдап, 

таңертеңгі тіршілікті атқарып келген жандарға шай қойып, дастарқан жайып 
күтіп алады. Оған дейін әжесі таңазанмен нан ашытып, қазанжаппа жауып, 
сауып келген сиыр сүтін сепаратордан өткізіп жатады. Дәл осы сепаратордың 
үні Алуаның ұйқысын шайдай ашады. Тұра сала әжесінің кең құшағына асыла сүт-
тен бөлініп шығып, тарам-тарам болып аққан кілегейді тамашалайды. Одан соң 
әжесіне көмектесіп, сепаратор табақтарын жуысады. Атасы келгенде алдынан 
жүгіріп шығып, аяғындағы мәсісін тартып шешеді. Оны тартам деп күші жетпей, 
жерге бір домалап алып, әрекетін тағы қайталайды. Одан соң қалың шалбарының 
бауын ағытып, оны да тартып шешіп, ықтияттап бүктеп қояды. Шөлдеп келген 
атасына тостағанға айран толтырып әкеліп, бар жағдайын жасайтын да Алуа. 
Сондықтан да болар, ол атасының тынысына айналған.

Балалары өсіп, жан-жаққа кеткенде бауырын жылытқан немересі десе атасы 
мен әжесінде жан қала ма? Алуа алты жасқа толғанда мал бағуды қойып, ауылға 
көшті. Қызымды мектепке берсем деген атасының арманы бар. Ауылға көшкен соң 
жайлаудағы шөп, гүлмен ғана сырласып өскен қыз көше балаларына қосыла алмай 
тосырқады. Есіктің алдында балалар «Ақ серек пен көк серек», «Ұшты-ұшты» 
ойынын ойнап жатса, олардың әрекетін сырттай ғана бақылап жүрді. Мектепке 
баратын күн де келіп жетті. Сол кезде көпшілікте «Орысша білмесең, нан тауып 
жей алмайсың» деген түсінік қалыптасқан. Немересінің болашағын ойлаған атасы 

мен әжесі қыздарын орыс сыныбына берді. Сынып жетекшісі де жасы келген орыс 
әйел. Орысша бірауыз сөз білмейтін, таудан түскен қыз  ұстазының айтқанын тү-
сіне алмады. Көзі бақырайып, екі ай отырды. Одан соң мұғалім әжесін шақырып, 
қыздарының орыс сыныбын алып кете алмайтынын, оның үстіне мектепте оқуға 
жасы да жетпей тұрғанын айтып, қайтарды. Әжесі көрші кабинеттегі қазақ 
сыныбына барып, жалынып-жалпайып жүріп, қызын қазақ сыныбына ауыстырды. 
Көршілердің біразы сол сыныпта оқиды екен. Осылайша, Алуа олармен сабаққа бірге 
барып-қайтып, көпшілік ортаға бейімделе бастады. 

Алуаның үш жасында қатты ауырып, ауруханаға түскені бар. Сонда таң азанға 
дейін «Әже» деп  жылап, ауыз жаппаған екен. Әжесі ауруханаға келсе, дәрігерлер 
«Мына қызыңызды емдей алмаймыз, еш ырыққа көнбейді» деп шығарып салған. Ол 
да болса, Алуаның атасы мен әжесінің ғана жылы құшағында өскендіктен, басқа 
адамдарды қабылдай алмайтынының көрінісі еді.

Сол жылы зейнет  жасына толған атасы мектеп жанында орын тепкен қыр-
манға қарауыл болды. Атасының кезекшілігінде Алуа бірге ілесіп барады. Қырманға 
құйылып жатқан астықтарды қызықтайды. Бір түйір дәнді болсын азық етуге 
келген көгершіндерді тамақтандырады. Қырманнан да қызық тауып, атасының 
жанында өткізген әр күнге риза болады.  

Атасы болса, екі орындықты жалғап, қызына төсек салып береді. Сәт сайын 
маңдайынан иіскеп, «айналайын» деп айналып-толғанады. Екеуі отырып шай ішеді. 
Одан соң атасы жазуға отырады. Өмірден көрген-түйгенін, көңілге тоқығанын 
терме етіп жазады. Осылайша, 99 ауыз термені қырманда қарауыл болып жүр-
генде жазғаны бар. 

Алуа оқу бітіріп, студент атанған шағында атасы қатты науқастанады. Ал-
матыдағы ауруханаға жиі жатады. Сондай сәттің бірінде қызын күтеді. Сол бір 
жолы сабақтан босай алмағандықтан атасының хәлін сұрауға бара алмай, артын-
ша ауылға келеді. Сонда атасы: «Сені ауруханада күттім ғой. Ағаң тамаққа деп 
берген ақшаны саған берейінші деп тостым. Неге келмедің?» – деп жиған ақшасын 
қалтасынан шығарып, қызына ұстатқан еді. 

Жоғары оқу орнында оқып жүрген кезінде атасы көз жұмды. Енді ауылға бар-
ған сайын есік алдындағы ұзынша орындықта «Бүгін күн сенбі, қызым келіп қалар» 
деп отыратын атасы жоқ. Өмірдегі ең жақын адамын енді қанаты қатайып келе 
жатқанда жоғалтып алу оңайға соқпады. Ата мейірімін күн сайын іздеп, шөліркей 
берді. Ондайда әжесінің ыстық құшағына кіріп, бір мауқын басатыны бар.

Әжесі де қызын жалғызсыратпайын деп, үлкен қала – Алматыға артынып, 
тартынып жиі барады. Әже келген күн – жатақханада бірге тұратын қыздар 
үшін де мейрам. Ауылдан көтере келген ас-ауқатын, құрт-майын шығара отырып, 
қыздармен сырласып, әрқайсысын өзінің баласындай бауырына басатын. Өмір жо-
лынан, өзі көрген қиындығынан сыр шертетін. «Бастарыңа жатарда орамал тағып 
жатыңдар, әйтпесе шайтан иектейді» деп бөлмедегі бес қызға орамал таққызып, 
тәлім-тәрбие турасында да қызықты әңгіме айтатын.  

Кейде әжесі таңертең қызымен бірге сабаққа еріп баратын. Ондай кезде өзге 
студенттер: «Апа, сіз де сабақ оқуға кетіп барасыз ба?» – дейтін еді қалжыңға 
сүйеп. «Иә, мен де сабақ оқимын», – дейтін әже. Кей кезде ауылдан келіп, сабақ оқып 
жатқан аудиториясын тауып алып,  қызын сырттай бақылап тұратын. Ондай сәт-
те  Алуа: «Кетсеңізші, басқалардан ұят», – деп ымдайды. Өйткені, өзгелер: «Алуа, 
неге сонша әжеңді әурелейсің, үлкен емессің бе?», – дейтін. «Мен емес, әжемнің өзі 
ғой келіп алатын», – деп ақталуға Алуаның дәті жетпей қалатын. 

Алуа оқу бітіріп, дипломын алған соң, армандап жүрген мамандығы бойынша 
жұмысқа тұрды. Жұмыс бабымен басқа қалаға ауысты. Әжесі қызын бірнеше 
айда бір көретін болғандықтан әркез сарыла жолын тосты. Бір келгенінде қызы 
үйге киетін оюлы киіз аяқ киім әперді. Әжесі оны аяғына киюдің орнына «Алуам 
әперген» деп қойнына қысып жататын еді. Бұл да – әжесінің немересіне деген 
ыстық маххаббаты. 

Кейде әже төсек тартып, бірнеше күн ас-су ішпей жатып қалатын. Онда аға-
лары телефон шалып, Алуаны шақыратын. Теріс қарап жатып қалатын әжесіне 
«Қызың келді» десе: «Қайсы?» – деп басын көтеріп, «Алуам келсе, дастарқан жаймай 
неге отырсыңдар?» деп орнынан тұрып кететін еді. 

Сөйткен Алуа әжесінен де айырылды. Кәрілік жеткен соң, сұм ажал алмай 
қойсын ба? Алуа үнемі «Менің әжем жүз жасайды, мені тастамайды» деуші еді. 
Тоқсанды алқымдап кете барды.

Алуа әжесімен бірге балалық шағы да көшкендей, өмірінің мәні өшкендей күй кеш ті. 
Жан-жағын тіреп тұрар қабырғасы құлады. Жаны құлазыды.  Жұбанышы –   балалық 
шақтан қалған тәтті естелігі, атасы мен әжесінің жанында жайлауда жүрген 
жарқын күндері, атқа мініп, кең дала төсін еркін шарлап өскен балдан да тәтті 
балалығы. Алға жетелейтін күш – атасы мен әжесінің арманы, бойына сіңірген, 
жүрегіне дарытқан жақсылығы. 

Атасы өмірден көшкенде көктем еді, сол күні нұр себелеп тұрды. Әжесінің 
жаздың жаймашуақ күндерінің бірінде өмір сағаты тоқтады. Сол кезде де өткінші 
жаңбыр себелеп қоя берді. Алуасы кезекті жазғы демалыста жүргенде, қызының 
қолынан ұстап жатып бақилық болды әже. Бүгін де жаңбыр сіркіреп тұр. Алуа 
тағы да атасы мен әжесін ойлады.

Алма ТОПАНТАЙ

